Mark'en

sampi Mugqg Xavar

Bésin ayit

Me girka $ampi Mark'en siift's ap'ost'ol P'avelane isusi Mg Xavara ysaymisbsuna
kémaybey. Osa isa so Rima kécp'i miya isusi c'ak'p'i p'as's'e sagirdaxun sogo
bakala Pet'eraxune sagala asbsa burgi. Axiri Q'onéux isusen géynul &gegat'an iz
sagirdxo dirist' diinyane karoozbi Muq Xavara yaymisbsunane tapsurbey. P'et'eri
Mark'eynak' izi isusaxun bakala vadine ak'it'ogo, t'e hadisogo exlat'bsuni me girke
bex c'eysunast'a gele komaye bake. Mark'en me girka Rima, taxminan 57-60-ci
usenxone Sampe.

Mark'en sampi girk t'ilyami MUq Xavarxo bégat'an boxoy tene zap'e. Girke bos
isusi zombsuni barada bakala hadisoox t'ema gele tene, sot'aynak' ki, Mark'en
gelo isusi big'i asurxo g'a Sot'ay har seya amdar k'inak' hisbsunane ak'est'un
curesa. Sot'ay hala isaya xavarecalen pi "Buxadugoy yaq'abi, me diinyane azyst
zap'k'ala sa K'ul" baksunane ak'est'a.

Girk isusi nanaxun baksunaxun taa, ama Sot'ay k'unuk'baksunaxune burgesa.
Osa Seytanen Sot'o sinayinsbsunaxun, mot'oxun osa isa isusen iz q'ulluga
burgsunaxune exlatesa. isusen dirist' Galileyina tarapi Buxacugoy Padcaglugi
baradane karoozbsa, ak'est'ala mociizogon izi Buxacugoy C'sk'p'iyo baksunane
ak'est'a. Axirda isus xacane t'Sqt'esa, xib gi osa isa p'uri ganuxun bé&yinebaksa.
Axirinci bandurxost'a isusi iz sagirdxo ak'esuni g'a Sot'ay géynul &gesuni baradane
exlatesa.

Isus izi saturb&s avabakest'i k'inak'e bisa. Metar xavarecalxon piyorox bito hari
bex p'anep'sa. So amdarxoy giinaxa iz p'iyen os'kseynak' yaq'abaki sa Cark'est'al,
Buxacugon amdarxo ayit tadi sa Q'urbaney. Me Muq Xavara gabulbsunenal yan
hala me diinyane Buxacugoy Padcagluga yaynak' ga hazirbiyan baksa.



Girke bos bakalorox:

1:1-13 isusi eyseynak' hazirlug

1:14-9:50 isusi Galileyina bakala q'ullug
10:1-52 Galileyinaxun Yerusalima eysun
11:1-15:47 isusi Yerusalima baki axirinci gimxo

16:1-8 isusi béyinbaksun

16:9-20 Béyinbaki Q'onlugoy izi sagirdxo ak'esun saal géynul égesun

1

K'unuk'bal ioani yaq' hazirbseynak'
eysun
(Mat'. 2:1-12; Luk'. 3:1-18; loan.
1:19-28)
1 Buxadugoy Gar isus Xrist'osi Muiq
Xavar metare burgesa.
2 Xavarecal isayay girke bos éamesi
k'inak':
«Mone, Vaxun bés Bez elcinaz
yaq'absa.
Sot'in Vi yaqg'a hazirbale». @
3 «Cole car sak'alt'ay sase eysa:
"Q'oncugoy yaqg'a hazirbanan,
Sot'ay c'ovakala ganxo
diizbanan"». ®
4Samesi k'inak'sl, K'unuk'bal ioan
meydane c'eri amdarxo icogoy
glnaxxoy bagislayinsakseynak'
toobabsuna, mot'ay nisan k'inak'al
k'unuk'baksunane cole karoozbsay.
>Biitiim iudeyin o¢ala bakalorox saal
Yerusalima yagayinsala amdarxo
sot'ay t'0g0lt'un eysay. Sot'ogon
icogoy glinaxxo ozanet'un exst'ay,

a1:2 Mal. 3:1
b1:3 isa. 40:3

ioanenal sot'ogo iordan oge bos
k'unuk'ebsay.

®joanen buse xayaxun paltare layey,
iz biyex t'olaxun g'ayinse gacey.
Cortk'an saal cir uc¢'e uksay. ©

’Sot'in metare karoozbsay: «Zaxun
osa zaxun gele Zorbone eysa. Zu sal
k'os'baki Sot'ay torok'ali baga
sadbsuna layig tezu.  Zu vax xenenez
k'unuk'bsa, ama Sot'in v3x Ivel Urufen
k'unuk'bale».

isusi k'unuk'baksun saal
sinayingaksun
(Mat'. 3:13-4:11; Luk'. 3:21-22;
4:1-13)
9T'e gimxo isus Galileya ocali
Nazaret' ssharexun hare. ioanenal
Sot'o iordan oge bos k'unuk'ebi.
Vjsus xenaxun c'egat'an hat'e saad
goyurxoy gayesuna saal Urufi
godyarcin k'inak' iz loxol $iysunane
ak'i. 1 Goynuxun sa sase hari: «Hun
Bez gele curegala Garnu, Vaxun

€1:6 2 Padg. 1:8



irazizu». ¢

12 Mot'o uk'ala k'inak' Urufen Sot'o
¢6lene zapi taseri. 3 So ¢ole q'irx gi
manedi. Me q'irx ginast'a Seytanen
Sot'o sinayinsebi, Sot'o agna
heyvanxoy aranene efi. Angelxon isa
Sot'o g'ullugt'unbsay.

Isusi iz q'ulluga burgsun
(Mat'. 4:12-17; Luk'. 4:14-15)

%joan big'esit'uxun osa isusen
Galileyina hari Buxacugoy Muq
Xavarane karoozbsay. 1° Sot'in nexey:
«Vaxt' ene p'ap'ene, Buxacugoy
padcaglug iSabakene. Toobabanan,
Mugq Xavara vébakanan!» ©

Samci sagirdxo
(Mat', 4:18-22; Luk'. 5:1-11)
%isus Galileya gole t'dgen
c'ovakat'an xena tor bosala Simona
g'a iz vici Andreyane ak'i. Me
amdarxo ¢alibig'alxoney. ¥ isusen
sot'ogo pine: «Bez bac'anexun
ekinan, Zu vax amdar big'ala
¢alibig'alxo booz». Sot'ogon hat'e
saad torurxo boseri Sot'ay
ba¢'anexunt'un tasi. °isus samal b3
tasi Zavday gar iak'ova q'a sot'ay vici
joanane ak'i. Sot'ogon lodk'in bos arsi
torurxot'un yamalug'bsay. % isusen
hat'e saad sot'ogo k'alepi. Sot'ogonal
icogoy bava Zavdaya ayitesi
asp'alxoxun lodk'ina efi Sot'ay

91:11 Ivel m3g. 2:7; isa. 42:1; Mat'.
3:17; 12:18; Mrk'. 9:7; Luk'. 3:21-22
°1:15 Mat'. 3:1-2

bac'anexunt'un tasi.

isusi amdaraxun murdar urufa
c'evksun

(Luk'. 4:31-37)

21Sorox K'efernaumat'un hari.
Samat' gi egat'an isusen sinagoga basi
zombsane burqi. 2 Sot'ay zombsuna
bitim maat't'alt'un manst'ay,
sot'aynak’ ki, sot'ogo k'anun
zombalxo k'inak' taa, Buxacugon
ext'iyar tadi sa amdar k'inak'e
zombsay. f 2 Hame vada me sinagoga
icust'a murdar uruf bakala sa amdare
basi. 2 Murdar urufen harayepi: «Ay
nazaret'lu isus, yaxun k'an ¢uresa?
Yax ofcibseynak'en hare? Zu avazu
Hun Sunu! Hun - Buxaéugoy Ivelonu!»
25 Ama isusen murdar urufa smirebi:
«Sip' curpa, me amdaraxunal c'ekil!»
26 Murdar urufen me amdara jik'p'i
ost'aar haraypsun sot'oxun c'ere.
27B{tuim q'fya baft'i sun-sunaxun
xavart'un haq'i: «Mo hik'a? Maninesa
taza sa zombsune! iz ext'iyaral t'etare
ki, murdar urufxo amirebsa, soroxal
icu tabit'unbaksa».

28|susi barada bakala exlat Galileya
ocali har taraf usum yaymisaksane
burqi.

Isusi gele amdarxo q'olaybsun
(Mat'. 8:14-17; Luk'. 4:38-41)

2950 sinagogaxun c'egala k'inak'’
lak'ovaxun qg'a ioanaxun sagala
Simoni q'a Andreyi k'oyane tasi.

f1:22 Mat'. 7:28-29



30Sorox t'iya bagat'an avat'unbaki ki,
Simoni q'aynako g'izdirmin bos
bask'ene. 3!isusen sot'ay t'6g0l tasi iz
kulaxun biqg'i alanebi, ¢ugoy q'izdirmal
hat'e saad Sire. Cugon sot'ogo
g'ullugbsane burqi.

32 Bjyasin bég batk'it'uxun osa
bltlim azarigo saal icogoy bos
murdar uruf bakalxo isusi t'6gdlt'un
eceri. 3 Bitim sahari amdarxo
¢omoy t'6g6lt'un giresi. 34 Sot'in
clirbacir azar baft'i gele amdarxone
g'olaybi, gele murdar urufxone
sop'esi. Ama murdar urufxo ayitpsuna
icaza tene tadi, sot'aynak’ ki, sot'ogon
isusi Su baksuna avat'uniy.

Isusi iz q'ulluga davambsun
(Luk'. 4:42-44)

% Savaxt'an tsenen hals isig bitinut'
isus hayzeri k'oyaxun c'ere, So amdar
nu bakala sa gala tasi t'et'iya afirinepi.
%6 Simonen q'a iz t'6dx bakalt'ogon isa
isusa gdvesat'un burgi. 37 Sot'o b3g3bi
pit'un: «Bitot'in Vane qavesa».
8isusen sot'ogo pine: «Ekinan qg'eraz
ganxo - harramine bakala ayizmogo
tagen, t'et'iyal karoozbaz, sot'aynak’
ki, Zu mot'aynak'ez hare».

3% Hametar, isusen tasi biutim
Galileyina, t'iya bakala sinagogxo
karoozebsay, murdar urufxone
sop'esay. &

£1:39 Mat'. 4:23; 9:35

Isusi cuzam azara baft'i amdara
g'olaybsun
(Mat'. 8:1-4; Luk'. 5:12-16)

4053 gi cuzam azara baft'i " sa
amdaren isusi t'6g0l hari iz b&3 ¢cokt'i
xoyinsebi: «Axiri Hun guregayin za
tamizbes bankon». #isusi sot'o
goroxe hari. iz kula boxodi sot'ay
loxol laxi pine: «Curezsa, tamizbaka!»
42 Mot'o uk'ala k'inak' t'e amdar
cuzamaxun tamizbaki q'olayebaki.
#Jsusen hat'e saad sot'o yaq'abadi
*“ mdhk'am tapsurebi: «Béga, me
barada suk'k'ala sa ayit ma upa, ama
taki va béyinsen bégéq'an. Mot'o
bitot'in ak'seynak'al vi cuzamaxun
tamiz baksuna gora Moiseyen birmisi
q'urbanxo eca».

% Ama t'e amdaren c'eri me
bakit'ogo bitot'aynak' exlatp'i har
gala yaymisebi. Sot'aynak'al isus ene
sahare gay bayes tene baksay. So
saharexun t'00x, suk'k'al nu bakala
galane manst'ay, amdarxo isa har

v v v

tarafoxun iz t'dgdIt'un eysay.

Isusi p'aralicen dugit'u q'olaybsun
(Mat', 9:1-8; Luk'. 5:17-26)
1Sa hema gi osa isus p'urum
K'efernaumane hari. Sot'ay k'oya
baksuni xavaral dirist' sohare

"1:40 cuzam azara baft'i - iz badan
yara baft'i. Me azari s'i - cuzamey.
'1:44 Lev. 14:1-32

yaymisebaki. 2Sot'ay t'6gdl t'eq'adar
gele amdare hari ki, sal c'6s ¢comoy
bés curk'alal ga tene mandey. isusen
sot'ogoynak' BuxaCugoy ayitane
karoozbsay.

3 Me vadine bip tanen p'aralicen
dugi sa amdara Sot'ay t'0gol
est'unt'un curesi. * Ama gele
amdarxoy topbaksuna géra sot'o isusi
t'0g0l eces tet'un baki. Sot'aynak'al
isus bakala k'ojin belxun ga gaypi, t'e
p'aralicen dugi amdara nasilk'in bos
t'et'iin og'at'un $ivk'i. ®isusen
sot'ogoy véluga ak'i p'aralicen dugi
amdara pine: «Bez gar, vi glinaxxo
bagislayinsebaki».

® Ama t'et'iya aréi sa hema k'anun
zombalen ! icogoy iik'e bos
fikirt'unbsay: ’"Me amdaren k's
ayite? Axiri mo Buxacugoy tarsinane!
Tak Buxacugoxun basqg'a glinaxxo sina
bagislayinses bakon?" #isusen hat'e
dayga sot'ogon icogoy Uk'e bos k's
fikirbsuna iz urufen g'amisaki pine:
«Mo hetar fikirxone ef beyne eysa?

9 Manu hasande? P'aralicen dugit'u
"vi glinaxxo bagislayinsebaki" upsun,
yoxsa "hayza, vi nasilk'ina ext'a taki"
upsun? '° Ama van avabakanan ki,
Amdari Gare ocali ¢oye giinaxxo
bagislayinsala ext'iyar bune».

Osa p'aralicen dugit'u pine: ' «Va
nexzu, hayza, vi nasilk'ina ext'a k'oya

12:6 k'anun zombal - Moiseyi
k'anunxo saat' avabakala, sot'ogoy
manina q'andirisala, t'e k'anunxo
hetar amalbsuna zombala amdar.

taki!» 12 Azariyal hat'e saad hayzeri iz
nasilk'ina ext'i blutimt'ay piin bés
c'eri tanesi. Bitiim mat mant'undi.
Camaaten Buxacugo alxigp'i
next'uniy: «Yan hale metar as teyan
ak'ey».

isusi giinaxkarxo diiz yaq'a k'alpsun
(Mat'. 9:9-13; Luk'. 5:27-32)

13isus p'urum gole t'dgdle tasi.
Sot'ay t'00x gele amdare eysay,
Sot'inal camaata zomebsay. *Yaq'
c'ovakat'an naloggirbala gala arsi
Halfay gar Levina (sot'ay s'iya Mat't'al
next'uniy) ak'i sot'o pine: «Bez
ba¢'anexun eki». Soval hayzeri isusi
bac'anexune tasi.

15isusi ba¢'anexun tagalxo geleney.
Sot'aynak'al isus Levin k'oya sulfin bel
arsi Sum uk'at'an gele naloggirbalxo
g'a g'erazal glinaxkarxo hari Sot'oxun
q'a iz sagirdxoxun sagala $umt'un
kayi. ¢ Fariseyxoxun * bakala k'anun
zombalxon isusi glinaxkarxoxun q'a
naloggirbalxoxun sagala Sum uksuna
ak'i, Sot'ay sagirdxo pit'un: «Mot'in
het'aynak'e naloggirbalxoxun g'a
glinaxkarxoxun sagala Sum uksa?»
7isusen mot'o ibakat'an sot'ogo
pine: «Saglamt'ogoy tene,
azarit'ogoye doxt'ura eht'iyac bu. Zu
diizglin amdarxo tas, glinaxkarxo
k'alpseynak'ez hare».

k2:16 farisey - iudeyxoy dini icmogoy
naal ki sek't'ogoy Uzvi



Guruxi Smxun bakala sual
(Mat'. 9:14-17; Luk'. 5:33-39)
8joani sagirdxon q'a fariseyxon
guruxt'un efsay. Sa gi bazi amdarxo
isusi t'6g0! hari xavart'un haq'i:
«Het'aynak' ioani q'a fariseyxoy
sagirdxon gurux et'unfsa, ama Vi
sagirdxon gurux tet'un efsa?»
Yisusen sot'ogo cogabe tadi: «Bay
icogoy t'0g0l bakat'an iz g'onagxon
gurux et'unfon? Heq'adar ki, bay
icogoy t'0g0le, sot'ogoy gurux efsuna
eht'iyac butene. 2° Ama baya icogoy
t'0g0Ixun tasala gimxo egale, hat'e
vadal gurux efalt'un. 2! Suk'k'alen bisi
paltara tazs parginaxun yamaluq'
dutenegon. Tene, taza yamaluq' bisi
paltaraxun ¢cukegon, zigbaki gaal
samalal pise ak'egon. %2 Suk'k'alen
taza fina bisi tulugxo batenekon.
Tene, finen tulugxo t'6pévék'on, ham
fi, hamal tulugxo zayebakon. Taza
fina taza tulugxoy bost'un bakon».

Samat' g§ine amxun zombsun
(Mat'. 12:1-8; Luk'. 6:1-5)
2353 Samat' gine isus akini bost'ane
c'ovaksay. T'et'iin c'ovakat'anal iz

sagirdxon slinbilxo hdvqg'sat'un burqi.

'24 Mot'o ak'ala fariseyxon Sot'o
pit'un: «P'oy mot'ogon het'aynak't'un
Samat' gine q'adagan bakala asurxo

big'sa?» % isusen sot'ogo cogabe tadi:

«Davidi g'a iz t'0g06l bakalt'ogoy busa,
icogoy komaya eht'iyac bakat'an k'a

'2:23 K'an. 23:25

bsuna sal k'altenanpe ki? 2° So samci
béyins Evyatari vadinest'a irazilugi
cadira basi béyinSxoxun basq'a
suk'k'ala uksuna icaza nu tadegala,
Q'oncugo hasrbaki Sumurxone kayi, iz
t'0g0l bakalt'ogoval tanedi». ™

27 Osa Isusen sot'ogo pine: «Samat'
gi amdareynak'e yaranmisake, amdar
Samat' gineynak' taa. 22 Amdari Gar
isa Samat' gineyal g'oncuxe».

3

Isusi kul p'aralic amdara $amat' gine
g'olaybsun
(Mat'. 12:9-14; Luk'. 6:6-11)

lisus p'urumal sinagogane basi.
T'et'iya kul p'arali¢ sa amdare buy.
2 Bazi amdarxoy pul isusi loxoley,
sot'aynak’ ki, sot'ogon yaq't'unbégsay
béyn isusen me amdara Samat' gine
q'olaybala, yoxsa taa. 3isusen kul
p'aralic amdara pine: «Bés c'eki!»
% Osa isa harramine bakalt'ogoy
loxole bégi pi: «Mat'uva icaza bu:
Samat' gine saat'lug yoxsa pislug
bsuna? Sinesa elmogo cark'est'una,
yoxsa bespsuna?» Ama sorox sip'
curpet'uniy. ° isusen me amdarxoy
loxol bégi sot'ogoy pulmogon lazim
bakalt'u nu aksun guresunane ak'i. T'e
vada Sot'in azarina pine: «Vi kula
boxoda!» Sot'in iz kula boxonedi,
kulal g'olayebaki.

® Fariseyxon t'et'iin c'erit'uxun osa

M2:26 Lev. 24:9; 1 Sam. 21:1-6



hat'e saad irodi taraf bakalt'ogoxun
sagala isusa hetar afcibsuni barada
maslaatbsat'un burqi.

Isusi ba¢'anexun egalt'ogoy
gelebaksun
(Mat'. 4:24-25; Luk'. 6:17-19)
7isus iz sagirdxoxun sagala gole

t'00xe tasi. Sot'ay bac'anexun isa
Galileyinaxun gele camaate eysay.
&susi biq'i asurxo ibaki, Sot'ay t'6g4l
iudeyinaxun, Yerusalimaxun,
idumeyinaxun, iordan oge t'ilyami
torafaxun, Sure saal Sidoni
harreminaxunal et'unsay. ° Amdar
t'eq'adar geleney ki, isusen icu
magq'at'un sixist'irisi pi, iz sagirdxoxun
iceynak' sa lodk'a hazir efsunane
xaisbi. 1 Axiri Sot'in gele amdarxone
g'olaybey, isaal bltlim azari
bakalt'ogon Sot'o lafst'eynak’ icogo
best'unbsay. " Murdar urufxon isa
isusa ak'at'an Sot'ay bé$ past'esi
ost'aar harayt'unney: «Hun
Buxacugoy Garnu!» 2 Ama isusen
sot'ogo izi su baksuna bayanbsuna
g'adaganebsay.

P'as's'e sagirdi tayinbaksun
(Mat'. 10:14; Luk'. 6:12-16)
13Sa gi isus burugo lasi iz c'ak'p'i
amdarxo iz t'6gdle k'alpi, soroxal
hart'un. *Sot'in p'as's'e tana c'ak'p'i
apost'ole tayinbi ki, sorox hamiss iz

t'0g0l bakat'un. Me amdarxon
BuxacCugoy padcaglugi barada

"3:10 Mrk'. 4:1; Luk'. 5:1-3

karoozbalt'uniy. **isusen sot'ogo
murdar urufxo c'evksuni ext'iyaral
tanedi.

16 Metarlugen, isusen me p'as's'e
tanane tayinbi: P'et'er s'i tadesi
Simon, 7 Benerages s'i tadesi Zavdayi
gar iak'ov saal sot'ay vici loan -
Benerages «S'3q'e garmux» upsune -
18 Andrey, Filip', Varfolomey, Mat'fey,
T'omas, Halfay gar iak'ov, Tadday,
Kanangi ° Simon *° saal osa isusa
xayanatbi iuda isk'ariot'.

isus saal Baal-Zevul
(Mat'. 12:22-32; Luk". 11:14-23)

2053 gi isus sa k'oyane basi. Camaat
p'urumal sot'ay bel giresane burq;i,
isusen q'a iz sagirdxon sal 3um ukala
vaxt' tet'un b3g3bsay. 2! isusi ailinen
me barada ibakat'an Sot'o est'eynak’
yaq'ane baft'i. Sot'aynak’ ki,
fikirt'unbsay ki, Sot'in iz haqg'llane
acesp'e.

22Yerusalimaxun hari k'anun
zombalxon isa next'uniy: «Sot'ay bos
murdar urufxoy kalo bakala
Baal-Zevule base! Baal-Zevuli zorene
murdar urufxo c'evksa». P 2 isusen
k'anun zombalxo iz t'6gd! k'alpi
sot'ogoy pit'ogoy barada masalogon
exlat'p'sane burqi: «Seytanen
Seytana hetara sop'eses bakon?

24 9gar sa padcaglug iz bos
coyebaksasa, t'e padcaglug varane

°3:18 Kanangi - rimlugoy aleyina
9q'3sit'ogo tadesi s'i.
P3:22 Mat'. 9:34; 10:25



bakon. %> 9gar sa k'oj iz bos yaq'ax
tene taysasa, t'e k'oj $aregon. 2° 9gar
seytanenal ic iz aleyina égesi
icin-icuxun dismanlugebsasa, sot'in
porttenebon, sot'ay axire egon.
27 Axiri suk'k'alen zorba amdari k'oya
basi slft's t'e amdari kul-tura
gac'p'inut’ sot'ay k'oja fuqg'p'es
batenekon.

28\/3x diizinaz nex: amdarxoy butiim
glnaxxo g'a Buxacugo bihi tagala
ayitmux sot'ogo bagislayinsakes
banekon. ?° Ama lvel Urufa nu ¢alxala
ayitmux sal sa amdara tene
bagislayinsakal, sot'ay glinaxal iz
ozane hamisalug mandale». @

30jsusen mot'o sot'ogon "sot'ost'a
murdar uruf" upsuna gorane exlatp'i.

Isusi Buxacugoy ayita amalbalt'ogo
iz ailo hesabbsun

(Mat'. 12:46-50; Luk'. 8:19-21)

31 Hame vada isusi Nana g'a vicimux
hari p'at'unp'i. Sot'ogon ¢olin taraf
curpi Sot'o k'alpseynak' amdart'un
yaq'abi. 32Kala sa top amdar isusi
harramine arSeney. Sot'o
p'ap'est'unbi: «Vi Nana g'a vicimux
¢Olin taraf curpet'un, Vat'un k'ale».
3]susen sot'ogoxun xavare haq'i:
«Bez nana g'a vigimux suva?» 3*Osa
iz harramine arsit'ogoy loxol bé&gi
pine: «Mone, Bez nana g'a vigimux
miyane. 3> Sot'aynak' ki, siin
Buxacugoy ayita amalebsasa, Bez vici,
xungi saal nana sone».

93:29 Luk'. 12:10

Saregala sile barada masale
(Mat'. 13:1-23; Luk'. 8:4-15)

lisusen p'urumal gole t'dgol
amdarxo zombsane burqi. iz
harramine t'eq'adar amdare giresey
ki, ic lasi lodk'inane ar$i, amdarxo isa
gole t'0g0l, g'arilugat'uniy.

2{susen sot'ogo gele seya
masalogone zombsay. Sot'in pine:
3 «Umux laxanan: sa akingi §il
arpsane c'eysa. *Sark'ala vadine
Silurxoy sa hemo yaq'e t'0gole bist'a,
g'usurxonal hari sot'ogo t'uk't'i
ut'unksa. > Sa hemo k'ul gele nu
bakala - jélug galane bist'a. K'ul mal
baksuna goral usum goylinebaksa.
® Ama bég c'egat'an iz tum b3galoy nu
baksuna géra usum serebaki
q'arinebaksa. ’ Sa hemo $asurxoy
aranene bist'a. Sasurxon kalabaki
sot'ogo hag'layinst'unbsa, me
Silurxonal bar tet'un tast'a.
8 T"fyamiyorox isa barakatlu o¢alat'un
bist'a. Sot'aynak'al goytinbaki,
kalabaki avuzt'unbaksa, sot'ogoy
bazit'ogon otuz, bazit'ogon altmis,
bazit'ogonal saba¢ q'at gele bart'un
tast'a». ° Osa Isusen pine:
«ibakseynak' imuix bakalt'in
ibakeqg'any.

10 Camaat $aresit'uxun osa iz p'as's'e
sagirden g'a iz ba¢'anexun
tagalt'ogon Sot'oxun masalogoy

'4:1 Luk'. 5:1-3



baradat'un xavar haq'i. 1*isusen pine:
«Buxacugoy padcaglugi sir vaynak'e
gayese, ama t'iyomint'ogoynak' har
sey masalogone exlatesa ki,
12ngggéq'at'un, ama magqg'at'un
ak'i,
ibakeq'at'un, ama maq'at'un
q'amisaki.
Tene, BuxacCugog firipi
bagislayinst'unbakon"
». ®

13 0sa isusen sot'ogoxun xavare
haq'i: «Van me masalina tenan
g'amisaksasa, t'e vada t'iyami
masalogo hetar q'amisakalnan?

14 9kincinen $ark'alo Buxacugoy
ayite. > Bazi amdarxo yaq'e t'6gol
bit'i Silurxo k'inak'e. Sot'ogon ayita
it'unbaksa, ama Seytanen hat'e saad
hari icogoy bos bit'esi ayita ext'i
tanest'a. 1® Baziyorox jélug gala $aresi
Silurxo k'inak'e. Sot'ogon ayita ibaki
sot'o hat'e saad muqlugen
q'abult'unbsa, ” ama icogost'a tum
nu baksuna gora porttet'unbsa, ayita
gora tagibbaksuna g'a icogo azyat
baksuna ak'ala k'inak' t'e ayitaxun
qost'unbaksa.  Sasurxoy arane biti
Silurxo moroxe: sot'ogon ayita
it'unbaksa, ® ama me diinyani
narahatgilugxo, var-doévlata
feret'baksun q'a q'eraz seymogo
bakala tamax arane basi ayita
g'aq'sanne, ayitenal bar tene est'a.

20 Bazi amdarxo isa barakatlu ocala

s4:12 isa. 6:9-10; ioan. 12:39-40;
Ap'ost'. 28:26-27

daresi Silurxo k'inak'e. Sot'ogon ayita
ibaki g'abult'unbsa, osaal otuz,
altmis, naal ki lap saba¢ g'at gele
bart'un est'a».

Ciragi barada masala
(Luk'. 8:16-18)

lisusen q'erazal sa masal sot'ogo
exlatebi: «Ef zanden, ciraga g'ave
naal ki taxt'e oqg'a laxseynak’
et'uncon? Taa! So ciragi q'ave
loxolt'un laxsa. t 22 T'etar c'ap'k'in sa
sey tene bu ki, ask'ara nu c'egane,
t'etar but' sa seyal tene bu ki, nu
qayegane. ! 22 ibakseynak' imux
bakalt'in ibakeqg'an!»

Usk'uni barada masale
(Mat'. 7:2; Luk'. 6:38)

24jsusen sot'ogo sa masalal
exlatebi: «Ef ibakalt'ogoy barada
yonbari fikirbanan: mani usk'unen
usk'aynan, vaynak'al hat'e usk'unen
usk'egale, hala avuzal tadegale. ¥
2> Sot'aynak’ ki, sii bunesa, sot'o
samalal gele tadegale, ama sii tene
busa, iz bakaloval icuxun haq'egale».

w

Zog dugi sile barada masala

26 jsusen saal pine: «Buxacugoy
padc¢aglug het'uva osq'ar? Mone, sa
amdaren $ile $are. 2’ So basek'sa,

'4:21 Mat'. 5:15; Luk'. 11:33

“4:22 Mat'. 10:26; Luk'. 12:2

V4:24 Mat'. 7:2; Luk'. 6:38

“4:25 Mat'. 13:12; 25:29; Luk'. 19:26



hayest'a, Sil isa zog dugi kalanebaksa.
okincinen mot'ay hetar bex c'eysuna
sal avatenebaksa, 2 axiri o¢alen icine
mot'ogo bsa. Suft's zoge c'eysa, osa
stinbil, samal osal stinbili danooxe
kalabaki ap'sa. 2° 9kin neSum
bakat'an isa akinginen usumlugen
mixane exst'a, sot'aynak’ ki, exe vada
p'ap'ene».*

Xardali Sile barada masale
(Mat'. 13:31-32,34; Luk'. 13:18-19)

30 0sa isusen p'urum pine:
«BuxacCugoy padcagluga het'uxun sa
big'en? Sot'o mani masalinen
ak'est'en? 31 So xardali Silane
osq'arst'a: o¢ali ¢oyel bit'egala
Silurxoy an mis'ik'o baalkayin,

32 kalabaki biitiim bost'ani bitk'igoxun
alloye baksa. iz taymuxal t'e boydane
baksa ki, gdéynul purk'ala g'usurxon
sot'ay xojina mese biq'sa».

3 fsusen mot'oxun q'erazal gele
masalooxe exlatp'i. Sot'in me clirane
karoozbsay ki, sot'ogon icu
q'amisakes bakat'un. 3*Sot'ogo
masalsuz hik'k'al nexteney, ama iz
sagirdxoxun tak mandat'an sot'ogo
har seya gq'andirisebsay.

isusi tufana bask'est'un
(Mat'. 8:23-27; Luk'. 8:22-25)

35 Hat'e gi biyabakat'an isusen iz

sagirdxo pine: «Ekinan gole t'e toraf

c'ovaken». 3® Sagirdxoval camaataxun
cdybaki isus bakala lodk'ina arsi

*4:29 Yol. 3:13; ioan. 4:44

tat'unsi. icogoxun sagala q'eraz
lodk'oxal enesay.

37Biurdan zorba sa tufane égesi.
Lapogon lodk'ina t'etare dugsay ki, xe
iz bose buybaksay. 38isus lodk'in
ba&'anin toraf iz bula bera laxi
bask'eney. Sagirdxon Sot'o mugurbi
pit'un: «Maalim, yan haysa
batk'alyan! Yani mot'in Va naraat
tene bsa?» 3*°isusen hayzeri musa
g'adaganebi, gola isa "gurpa,
sip'baka!" pine. Mus curepi, bagaloy
sa sip'luge baki.

“0fsusen sot'ogo pine:
«Het'aynak'nan meq'adar q'ibsa?
Hala vast'a vélug tene bu?»

41 sagirdxo g'fyen haneq'i. Sot'ogon
sunaxun "mo hetar Amdare ki, musal,
golal icu tabinebaksa?" pi xavart'un
haq'say.

5

iz bos murdar uruf bakala amdari
g'olaybaksun
(Mat'. 8:28-34; Luk'. 8:26-39)

1Sorox gole t'e sogo taraf bakala
gadaralugoy ocalat'un tasi. 2isus
lodk'inaxun sigala k'inak'
garamzalugaxun iz bos murdar uruf
bakala sa amdare Sot'ay bés c'eri. *So
goramzalugane yasayinsbsay,
suk'k'alen sot'o lap zincirlayinsiyal
efes tene baksay. * Hema karam sot'o
k'andallayinsiyal ga¢p'et'uniy, ama
sot'in k'andalxoval xoxep'say,
zincirxoval k'as'eney. Suk'k'ali sot'o



sip'p'ala zor aytenesay. ®> Homiss,
Use-gena garamzaluga, buruxmogo
harayeney, icin icu jélayinsebsay.

®Sot'in Isusa Sxiloxun ak'i t'it'eri
Sot'ay bé$ bineti, " harayk'a pine: «Ay
isus, Ala Arsit'ay Gar, zaxun k'an
curesa? Hun bakan vi Buxacux, za
azyat ma tada!» Sot'aynak' ki, isusen
sot'o "ay murdar uruf, me amdaraxun
c'eki!" peney.

%{susen sot'oxun xavare haq'i: «Vi s'i
hik'a?» Sot'in cogabe tadi: «Bez s'i
Q'osune, sot'aynak’ ki, yan geleyan».
050t'in isusa icogo t'e o¢alaxun
magq'an sap'esi pi xoyinsbsane burqi.
" Tet'iya - burugoy désel kala sa
béq'e suriinene otarisbsay. 1 Murdar
urufxon isusa xoyinst'unbi: «Yax me
bdqg'lrxoy bos yaq'aba, barta
sot'ogoy bos bagen». Bisusen icaza
tanedi. Murdar urufxoval amdaraxun
c'eri bdq'urxoy bost'un basi. P's hazar
bul bdg's iSa bakala slirti hat'e saad
g'ayinaxun oq'a, gola baft'i
g'3q'anesi.

14Bdqg'bégalxon t'it'eri me barada
saharmogo q'a ayizmogo exlatt'unbi.
Camaatal me baki asurxo
tamasabseynak'e hari. 1> Sot'ogon
isusi t'6g06l hari mot'oxun bé3 icust'a
sa q'osun murdar uruf bakala amdari
paltar lapi saal haqg'ullayinsaki
arst'una ak'i q'it'unbi. ** Me asurxo
ak'it'ogon isa camaata iz bos murdar
uruf bakala amdari bel harit'ogo g'a
bdg'urxoy barada exlstt'unbi. '’ T'e
vada t'e ofali amdarxon isusa

xoyinsbsat'un burqi ki, icogoy
ocalaxun c'egane.

8isus lodk'ina ar$at'an murdar
urufxoxun tamizbaki amdaren isusa
xoyinsebi ki, icuval ext'ane. ¥ isusen
tene barti, ama pine: «Vi k'oya, vi
iSat'ogoy t'0g0l taki, Q'oncugon
vaynak' bit'ogo saal vaynak' hetar ik’
bok'ospsun ak'est'una sot'ogo
exlatp'a». 2 Me amdarenal tasi isusen
iceynak' bit'ogo dirist' Dek'ap'olis
bolgina exlatpsane burqi, bitoval
maat't'alt'un mandi.

Cugoy q'olaybaksun saal mis'ik'
xuyari béyinbaksun
(Mat'. 9:18-26; Luk'. 8:40-56)
2Lisus lodk'inen p'urum géle me
taraf bakala g'ariluga c'erit'uxun osa
iz bel gele amdare giresi. 22 Me vada
sinagogi kalat'ogoxun sogo, Yair
s'iyen sa amdare hari. Sot'in isusa ak'i
Sot'ay turinoq'a bineti. 2 Sot'o gele
xoyinsbi pine: «Bez xuyar elmogoy
loxole. Eki vi kulmogo sot'ay loxol laxa
ki, g'olaybaki yasayinseq'an».
24jsusal sot'oxun sagala tanesi.
Sot'ay bac'anexun t'eq'adar amdare
eysay ki, Sot'o male manst'ay
¢axcuxk'at'un. 2 T'et'iya icust'a
p'as's'e usene ki, p'i taysuni azar
bakala sa cuuxe buy. 2®So cirbacir
doxt'urxone tarapey, sot'ogoy loxol iz
bakalt'u laxeney, ama p'urumal saat'
tene baksay. iz vazyat taysun samalal
pise baksay. 2’ Me cugon isusi barada
ibakeney, sot'o goral sot'in amdarxoy



bost'an c'ovaki ba¢'anexun tasi isusi
paltara lafedi. 2 Sot'aynak' ki, metare
fikirbsay: «Hik'k'al tene, Sot'ay
paltara laft'ayiz g'olaybakoz». 2° Hat'e
saad sot'ay p'i taysun bot'ebaki, icinal
hisebi ki, azaraxun q'olayebaki.
3Ojsusen iss avanebaki ki, icuxun sa
zore c'eri, amdarxog firipi xavare
haq'i: «Bez paltara laft'iyo suvay?»
31Sagirdxon Sot'o cogabt'un tadi:
«Amdarxoy kiyelxun galk'ala tene. Me
camaati bos Va sin lafst'una hetare
avabakes bakon?» 32 Ama isusi piin
halal mot'o bit'une g3dvesay. 33 Cugon
icu k'a baksuna avaney. So iz q'lyexun
t'ut'upsun hari isusi turinoq'a biti
biitiima Sot'o exlatebi. 3*isusenal
sot'o pine: «Bez xuyar, vi vébaksunen
va cark'esedi. Arxayin taki, eneyal
azarayinsmabaka!»

3 fsusen hals ayiteney, hame
vadine sinagogi kalat'ay k'oyaxun
amdarxo hari sot'o pit'un: «Vi xuyar
p'ure. Ene maalima het'aynak'en
naraat'bsa?» 3 Ama isusen me ayita
fikir tene tadi. Sot'in sinagogi kalat'u
pine: «Ma q'iba, takc's vébaka!»

37Sot'in P'et'eraxun, iak'ovaxun saal
sot'ay vici loanaxun basq'a suk'k'ala iz
baé'anexun eysa tene barti. 3 Sorox
sinagogi kalat'ay k'oya p'ap'at'an
isusen hay-kiy balxo q'a ost'aar
dndk'alxone ak'i. 3°isus bona basi
sot'ogo pine: «Het'aynak'nan hay-kuy
bi 6ndne? dyel p'uritene, hat'etar
basek'e». 4°Sot'ogon isusi loxol
axSumt'unpi. isusen isa biitima c'6s

c'evk'it'uxun osa aylin bava-nanaxun
saal icuxun harit'ogoxun sagala ayel
bask'i galane basi. ! isusen aylin
kiyexun biq'i sot'o pine: «T'alit'a
k'um!» Mo "ay mis'ik' xuyar, va
nexzu: hayza!" upsune. ** Xuyarenal
hat'e saad hayzeri tarapsane burqi.
Sot'ay p'as's'e yase buy. T'et'iya
bakalorox mat mant'undi. **isusen
sot'ogo tapsurebi ki, me barada
suk'k'alen maq'an avabaki, osa isa
ayla ukunqg'at'un tadi pine.

6

Isusi iz yurdnu nu q'abulbaksun
(Mat'. 13:53-58; Luk'. 4:16-30)
isus t'et'iin c'eri iz dogma
yurdnune hari. iz sagirdxoval
icuxuney. 2Samat' gi egat'an Sot'in
sinagoga karoozbi zomebsay. Sot'o
Umuxlaxala amdarxoy gelet'in
maat't'al mandi nexey: «Me
amdarast'a me seyurxo mayina? Mo
hetar hag'ila kot'o tadese? Me ciira
mocizogo hetare bsa? 3 Yoni mo
hat'e iz nana Mariya, iz vicimuxal
lak'ov, iosif, ioan saal Simon bakala
ust'a tene ki? Hala iz xungimuxal
memiya, besi aranet'un
yasayinsbsa!» Hametar sot'ogon
isusa tet'un g'abulbsay.
* Ama Isusen sot'ogo pine:

«Xavarecal sayca iz yurdnu, g'oomxoy
arane saal ailin bos hérmatli tene.



Mandi har galal» ¥

> Metarlugen, Sot'in t'et'iya sa hema
azarin loxol iz kula laxi
g'olaybsunaxun basq'a sal sa moctliza
ak'est'es tene baki. ®isus sot'ogost'a
vélug nu baksuna ak'i maat't'sle
manst'ay.

Isusi iz p'as's'e sagirda q'ullugeynak'
yaq'absun

(Mat'. 10:1-15; Luk'. 9:1-6; 10:1-12)

Osa isusen zombsun harramina
bakala ayizmogo tarapi-firinepi.

7|susen p'as's'e sagirda iz t'680|
k'alpi sot'ogo p's tan-p'a tan
karoozbsane yaq'abi. Sot'ogo murdar
urufxo c'evksuni ext'iyaral tanedi.
8 Sot'ogo tapsurebi ki, yaq'a
combagaxun basqg'a hik'k'al - na Sum,
na toray, naal tanga magq'at'un ext'i.
%icogoy turel torok'ala lapeq'at'un,
ama badalbseynak' paltar maq'at'un
ext'i. 1°isusen sot'ogo pine: «Maya sa
k'oya bagaynan, t'e sasharexun
c'egamin hat'e k'oya mandanan.
1 Maya vax nu g'abulbi, vdx
Umuxlaxsun nu guregayt'un, t'et'iin
c'egat'an ef turin tozal sap't'anan.
Barta mo sot'ogoynak' sa nisang'an
bakil» ?

Y6:4 Mat'. 13:57; Luk'. 4:24; ioan.
4:44

’6:11 T'e vaxt' iudeyxo t'iyamin
olkinaxun qaybakat'an icogoy turel
arsi tozal $ap't'unst'ay. Me harakata
icogoy azuk'axun bakalt'ogoynak'
bsunen isa sot'ogoval Buxacugo nu

12 Metarlugen, sagirdxo yaq'at'un
baft'i. Sot'ogon karoozbi amdarxo
toobabsunat'un k'aley, ** murdar
urufxot'un c'evksay, c'ayin I3amdi
gele azarigot'un g'olaybsay. ?

Me asurxo biq'ala amdar suva?
(Mat'. 14:1-12; Luk'. 9:7-9)

14 Hametar bitliim me asurxo hari
padcag irodi Umugo p'anep'i,
sot'aynak’ ki, jomo bakalt'in
isusaxune ayitey. Bazi amdarxon
next'uniy: «Mo K'unuk'bal ioane p'uri
ganuxun béyinbake, sot'o gorane
icust'a me clira zor bu».
15Tyamint'ogon iss "mo ilyane",
bazit'ogonal "t'evaxt'in
xavarecalxollarik' sa xavarecale"
next'uniy. ® ** Ama iroden mot'o
ibakat'an pine: «Mo, zu iz bula
bot'est'i ioane. So b&yinebake!»

7 Me iroden iz vigi Filip'i guux
irodiya géra ioana biq'est'i zindanane
badest'ey. Sot'in irodiya iceynak'’
cuuxe haqg'ey, ®ioanen isa sot'o
"vicey cugo haqg'sun Buxacugoy
k'anunaxun diiz etenesa" peney.

19 Mot'oxun osa irodiyan ioani loxol
kin efi sot'o besp'est'uni gq'ararane
hari. Ama iz kiyexun hik'k'al
aytenesay, 2°sot'aynak' ki, iroden
loani diizgiin saal ivel sa amdar

calxalt'ogoxun sa big'sunane
ak'est'ay. Luk'. 10:4-11; Ap'ost'. 13:51
26:13 iak'. 5:14
b6:14-15 Mat'. 16:14; Mrk'. 8:28;
Luk'. 9:19



baksuna avaney, sot'oxun qibi sot'o
q'orisebsay. Diize, ioani exlatxoxun
osa irod icul etenesay, ama p'urumal
sot'ay exlatxon igu zapeney.

2153 gi irodiyay kiyel saat' fiirsate
koft'i. iroden iz nanaxun baki gine
sarayi amdarxo, q'osuni kalat'ogo saal
Galileyin Sile amdarxo g'onaxluge
tadi. 22 Q'onaxlugi vadine irodiyay
xuyaren bona basi acinepi. Mo irodi
g'a q'onagxoy xosel t'eq'adare hari ki,
padcagen xuyara pine: «Vi tk'en
balt'u zaxun ¢ureki, zu va tadaz».

23 Osa elasp'i p'urumal pine: «Zaxun
k's curegayin, lap bez padgaglugi
git'uval curegayin, va tadoz».

24 Xuyaren isa c'eri iz nanaxune xavar
haq'i: «Zu k'a guregaz?» Sot'in cogabe
tadi: «K'unuk'bal ioani bula».

2> Xuyarenal hat'e saad padcagi t'6gdl
t'it'eri pine: «Curezsa ki, haysa sa
sinin bos K'unuk'bal ioani bula za
tadan». 2° Padcag beykofe baki, ama
iz elasa g'a gq'onagxo gora xuyari ayita
0q'a saksun tene curesi. % Sot'in hat'e
saad icu q'orisalt'ogoxun sunt'u
yaq'abi ioani bula est'unane amirbi.
T'e amdarenal zindana tasi ioani bula
ozanaxun dugi ?® sot'o sa sinin bos
xuyareynak' enegeri. Xuyarenal sot'o
iz nanane tadi.

29 joani sagirdxon mot'o ibakat'an
hari sot'ay meyida ext'i magarinat'un
laxi.

Isusi go hazar tana bosevksun

(Mat'. 14:13-21; Luk'. 9:10-17; loan.
6:1-14)

30 Ap'ost'olxo isusi t'6gdIt'un
gaybaki. Sot'ogon icogo tadi
tapsurugxo bex p'ap'espsuni g'a
camaata zombsuni barada Sot'aynak’
exlatt'unbi. 3! isusen pine: «Ekinan isa
suk'k'al nu bakala sa gala tagen,
cOyca samal dincayinsaken». Axiri
egal-tagal gele baksunaxun sal Sum
ukala vaxt' tet'un ba3gsbsay.

32Soroxal lodk'ina lasi
ican-icogoynak' suk'k'al nu bakala sa
galat'un tasi. 3> Ama tagat'an
camaaten sot'ogo anek'i, gelet'inal
calexi. T'e vada biitim sasharmogoxun
amdarxo turin axisaki t'e gala
icogoxun bé% p'at'unp'i. 3*isus
g'ariluga c'eri kala sa top amdarxo
ak'at'an sot'ogoynak' iz iik'e bok'i,
sot'aynak’ ki, cobansuz egelxo
k'inak't'uniy. isusenal sot'ogo gele
seymogoy barada zombsane burqi. ©

35 Biyanebaksay. Sagirdxon hari
isusa pit'un: «Mo ¢dle, hamal ene
c'ayine. 3® Camaata tarba, barta tasi
me harramine bakala ayizmogoxun,
ganxoxun icogoynak' sa sey haq'i
kayeq'at'un». 3 Ama isusen sot'ogo
pine: «Sot'ogo ukun van tadanany.
Sagirdxon pit'un: «Barka tasi p'aba¢

°6:34 Ams'i o¢. 27:17; 1 Padg. 22:17;
2 Hadis. 18:16; Yez. 34:5; Zak. 10:2;
Mat'. 9:36



dinaren ¢ $um haq'ayan ki,
mot'ogoyan ukest'a?» 3® Ama isusen
sot'ogo pine: «Takinan, béganan béyn
hema Sumvax bu?» Sot'ogonal bégi
pit'un: «Qo Sum saal p'3 ¢aliyax buy.
3 fsusen sot'ogo amirebi ki,
amdarxo dast'a-dast's gdylin oye
loxol ar$evk'eq'at'un. *° Amdarxo
baé-bag, alli-alli art'unsi. *isusen qo
Suma g'a p'a ¢alina ext'i gdynul
bégsun sukurbi afirinepi. Osa Suma
coybi iz sagirdxone tadi ki, camaata
paybeq'at'un. P'3 ¢alinal bitot'aynak’
coyebi. *? Bitot'in kayi bot'unsi, ** hala
avuzin mandi Sume saal ¢alin
k'ot'orxoxun p'as's'e zanbilal
buyt'unbi. ** Sum kayit'ogoxun sayca
isq'arxoy say isa qo hazar taney.

Isusi xene ¢oyel tarapsun
(Mat'. 14:22-33; ioan. 6:15-21)

4 Mot'oxun hat'e saad osa isusen
amdarxo k'oya yaq'abadat'an, iz
sagirdxoval macburebi ki, lodk'ina lasi
icuxun bés t'e taraf - Bet'sayda
c'ovakat'un. ¢ iso camaata
yaq'abadit'uxun osa afiripseynak’
burugone lasi.

47 Use lodk'a goéle biyexey, isus isa
q'ariluga tak curpeney. *¢iz sagirdxon
zorink'at'un avar zap'ey, sot'aynak' ki,
musen icogoy ¢oyele fuyey. Mot'o
ak'at'an, tseni bip'imci saadast'a ©

96:37 P'3ba¢ dinar - Sa dinar sa giin
aslin hag'q'e.

¢6:48 Useni bip'imci saadast'a -
Haysat'in vaxt'en lise saad xibaraxun

isus gole Coyelxun sot'ogoy t'dgdle
tasi, sot'ogoxun c'ovaksune curesi.

4 Ama sagirdxon isusi gole ¢oyelxun
tarapsuna ak'at'an Sot'o sa ak'esun
avabaki harayt'unpi, *°Sot'o ak'i icogo
q'lyen hag'eney. isusen hat'e saad
sot'ogoxun ayitp'i pine: «Uk'li
bakanan, Zuzu, ma q'ibanan!» > Osa
sot'ogoy t'6g0l lodk'inane lasi, musal
sip'e baki. Sorox lap maat't'sl
mant'undi. 2 Axiri sot'ogon t'ema
amdara uk'est'uni mocizinal tet'un
q'amisakey, icogoy pulmux hala
k'ac'iney.

isusi Ginesara azarigo q'olaybsun
(Mat'. 14:34-36)

>3jsus q'a iz sagirdxo gola c'ovaki
Ginesarat'un hari. Q'ariluga c'eri
lodk'ina gact'unpi. >*Sorox
lodk'inaxun c'egala k'inak' camaaten
isusa calexi. > T'e pervare bakala
amdarxon isusi maya baksuna
ibakat'an icogoy azarigo nasilk'in bos
Sot'ay t'6g0l est'at'un burqi. *¢isusi
tagala har gala - ayizmogo,
saharmogo, bolgbégo azarigo eceri
meydana lat'unxsay ki, Sot'ay paltari
c'ot'ag'a bakayin lafteg'at'un. Sot'o
laft'alorox bitoval q'olayebaksay.

ugdray arane.



Amdara murdar balo hik'sa?
(Mat', 15:1-20)
1Sa giisusi t'6g0l fariseyxo q'a
Yerusalimaxun bakala sa hema k'anun
zombalxone hari. 2Sot'ogon at'unk'i
ki, isusi sagirdxoy bazit'ogon murdar
kulmogon, yani pakbaksuni adata
amalbinut'tun Suma arst'a. 3 Axiri
fariseyxon ican butim iudeyxollarik’
icogoy bavogoxun mandi adata tam
doagig amalt'unbsay. icogoy kulmogo
os'k'i pakbinut' Suma artet'unsoy,
*bazarexun harit'uxun osa kulmogo
os'k'i pakbinut' hik'k'al utet'unkoy.
Sot'ogon hala g'erazal gele
adatxot'un amalbsay. Metar ki,
sot'ogon icogoy adata gbra lap
camurxo, vedrogo, tunce levet'xoval
os'k'i pakt'unbsay.
> Fariseyxon g'a k'anun zombalxon
isusaxun xavart'un haq'i: «<Het'aynak'
Vi sagirdxon bavogoxun mandi
adatxo tet'un amalbsa? Sumat'un
arst'a, ama kulmogo tet'un os'k'i
pakbsa». ®isusen sot'ogo pine: «isaya
xavarecalen vaxlarik'
p'acolat'ogoynak’, he saat'e Sampe!
"Me azuk'en icogoy muzine Za
hormatbsa,
Ama icogoy Uk' Zaxun 3xile.
’icogoy Za bul k'os'bsunal ams'ine,
Bez k'anunxo icogoy c'evk'i

k'anunxont'un avazbsa". f

f7:7 isa. 29:13

8\Van Buxadugoy amira t'ddxbi
amdarxoy c'evk'i adatxonnan taysa».
%susen saal sot'ogo pine: «Ef c'evk'i
adatxo amalbseynak' Buxacugoy
amira t'00x bost'una hetaral saat'
bacarnanbsa! *® Moiseyen k's pey?
"Nana-bava hormatba", "nana naal
bava tahk'irbala amdara besp'anan"!
¢ 11p'oy van k'anan bsa? Sunt'in c'eri
uk'ayin ki, "bezi nana-bava tadala
bakalt'u Buxacugoz q'urbanbsa",
12y3n t'e amdari iz eht'iyaci bos
bakala nana-bava nu kémaybsuna pis
tenan bégsa. * Metarlugen van vaxun
c'evk'i adaten taysunen Buxacugoy
ayita hik'k'alnanbsa! Hala mot'o
osq'ar g'erazal gele asurxonan
big'sal»

4isusen p'urumal camaata iz t'6g0l
k'alpi pine: «Bitot'in Za Umuxlaxanan
ki, q'amisakanan. ** Jomo tagala sal sa
seyen amdara murdar tene bon, ama
amdara murdar balo jomoxun
c'egaloroxe». 16"

7isus camaataxun coybaki k'oya
egat'an, iz sagirdxon me ayitmogoy
manina q'andirisbsunat'un Sot'oxun
xaisbi. ¥ isusen sot'ogo cogabe tadi:
«V3nal hala tenan g'amisaki? Bex
tenan bafst'a ki, amdari bos tagala sal
sa seyen amdara murdar bes tene
bakon? '°Sot'aynak' ki, jomo tagala

€7:10 C'eys. 20:12; 21:17; Lev. 20:9;
K'an. 5:16

h7:16 Bazi kiinsamurxost'a me band
butene: ibakseynak' timiix bakalt'in
ibakeq'an!



seymux sot'ay Uk'e tas, tapanene
taysa, t'iyal mantenest'a». (isusen me
ayitmogon bito ukunxoy tamiz
baksunane ak'est'i.) 2 isusen iz ayita
davamebi: «Amdara murdar balo isa
amdaraxun c'egalone. %! Sot'aynak' ki,
amdarxoy bost'an, tk'exune pis
fikirxo, axlagsuzlug, ogrilug, bespsun,
22q'eraz cugoy loxol bégsun,
tamaxkarlug, sar bost'un, bic'lug,
pozgunlug, paxillug, Buxacugoy
aleyina ayitpsun, logalug saal
haqg'ilsuzlug c'egon. % Butim me pis
asurxo amdari bost'ane c'eri sot'o
murdar bsa».

Finik'iyalu ¢ugoy vébaksun
(Mat'. 15:21-28)

24fsus t'et'iin c'eri Sur ocalane tasi.
So t'et'iya sa k'oyane mandi, izi miya
baksunal suk'k'ala avabakest'un tene
curesay. Ama mot'o p'urumal c'ap’
efes tene baki.

2> T'etiya sa cugo hari p'anep'i ki,
isus icogoy aranene. Soval hat'e saad
isusi t'6g6! hari Sot'ay turinoq'a
bineti. Sot'ay xuyarast'a murdar urufe
buy. 26 So i¢ isa Siriin Finik'ina
nanaxun baki sa grek' cuuxey. Sot'in
isusa xoyin3ebi ki, iz xuyaraxun
murdar urufa c'evk'ane. 2’ isusen
sot'o pine: «Barta suft's ayloxqg'at'un
bosi, sot'aynak’ ki, aylogoy Suma ext'i
xayogo bost'un diiz tene bakon».
28 Cugon isa Sot'o cogabe tadi: «Ay
Q'oncux, axiri yan xayogonal aylogoy
sulfinaxun oq'a bari k'ot'orxoxunyan

uksa». 2 isusen cugo pine: «Vi me
ayita gora arxayin taki! Vi xuyaraxun
murdar uruf c'ere».

30 Cugon iz k'oya hari anek'i ki, iz
xuyar gane bos bask'ene, murdar
urufal sot'oxun c'erene.

Kar hamal lal bakala sa amdari
g'olaybaksun

31isus p'urumal Sur o¢alaxun c'ere,
Sidonal c'ovaki, Dek'ap'olisi tarafaxun
Galileya golane p'ap'i. 3 T'iya Isusi
t'0g0l kar hamal lal bakala sa amdara
eceri xoyinst'unbi ki, iz kula sot'ay
loxolg'an laxi. 33isusen t'e amdara
t'00x taseri, iz k'ssamogo me amdari
Umuxxone laxi, osa iz k'asina
cupunaxp'i sot'ay muzane laft'est'i.
34 Sot'in gdynul bégi afirinepi, osal
bagaloy sa mindafa saki pine:
«Effatal», yani "gayey". ** Me amdari
hat'e saad ham Umuxxo, hamal muz
gayesi, sot'inal as'ar ayitpsane burgi.

36 jsusen mot'o ak'it'ogo tapsurebi
ki, me barada suk'k'ala hik'k'al
magq'at'un exlatpi. Ama heq'adar gele
tapsurebsaysa, t'eq'adar geleyal
bayant'unbsay. 3’ Camaat maat't'sl
mandeney, sot'ogon next'uniy: «Me
amdari bala aslin toy butene! Sot'ay
t'0g0l karurxonal inebaksa, lalurxonal
dyitene!»



8

isusi bip' hazar tanaxun gele amdara
bosevksun

(Mat'. 15:32-39)

! Hat'e gimxo p'urumal gele
camaate giresi. Sot'ogoy icogoxun
ukun butet'uxiy, isusenal sagirdxo iz
t'6g0l k'alpi pine: 2 «Me amdarxo Bez
goroxe eysa. Sorox xib gine ki, Bez
t'0g0lt'un, icogoxun ukala seyal
butet'ux. > Mot'ogo haysa icogoy
k'ojurxo yaq'abadayiz, yaqg'a halnuxun
bitalt'un, axiri baziyorox lap
3xilaxunt'un hare». 4 Sagirdxon Sot'o
cogabt'un tadi: «Meq'adar amdara
bosevk'seynak' me ¢6l6 mayina Sum
b3g3bes bakon?» °isusen sot'ogoxun
xavare haq'i: «<Hema Sumyax bu?»
Sot'ogon pit'un: «VUg».

®T'e vada isusen camaata pine ki,
oqg'a arseq'at'un. Sot'in vig Suma ext'i
siikiirebi, osa coybi iz sagirdxone tadi
ki, camaata paybat'un. Sot'ogon Suma
payt'unbi. ’ Sot'ogost'a sa hema dana
mis'ik' caliyal buney, isusen sikiirbala
afirina bit'uxun osa mot'ogoval
paybsunane amirbi. Sagirdxonal
camaata payt'unbi. 8 Amdarxon kayi
bot'unsi. Avuzin mandi k'ot'orxo
girbat'an isa vUg zanbile buybaki.
9T'et'iya bip' hazar tana ia amdare
buy.

Isusen sot'ogo yaq'anebadi, ic isa
iz sagirdxoxun sagala lodk'ina lasi
Dalmanuta ocalane tasi.

Fariseyxoy Isusaxun sa nian guresun
(Mat'. 12:38-39; 16:1-12)

1 Fariseyxo isusi t'6go6l hari Sot'oxun
hocatbsat'un burgi. Sot'o
sinayinsbseynak' curt'unsay ki,
goynuxun egala sa mdcilizalu
nisanq'an ak'est'i. ' 12Sot'in bagasloy sa
mindafa saki pine: «Het'aynak'e me
nasilen mocizall nisan gdvesa? Vax
diizinaz nex: me nasila sal sa nisan
tene tadegal».’

Sagirdxoy nu g'amisaksun
(Mat'. 12:38-39; 16:1-12)

13 0sa sot'ogoxun coybaki p'urumal
lodk'ina lasi gble t'e sogo tarafe
c'ovaki. **iz sagirdxon $um exst'una
eyexun c'evk'et'uniy. Lodk'ina
sot'ogoy tak sa dona Sume buy.
5isusen sot'ogo tapsurbi pine:
«Eht'iyat'li bakanan, fariseyxoy
Syinaxun q'a irodi dyinaxun vax
béganan». ¥ 1®Sagirdxon isa icogoy
arane exlatp'i next'uniy: «Mot'o besi
Sum nu baksuna gorane nex».
7isusen mot'o avabaki sot'ogo pine:
«Het'aynak' Sume nu baksunaxunnan
ayite? Yani hala q'amisaki bex
baftenanst'a? Het'aynak' ef Gk'
meq'adar inadkare? * Ef pulmux
baksun-baksun tenan aksa? Ef
umuxxo baksun-baksun tenan ibaksa?
Ef eyexun he usuma c'eri! **Zu qo

'8:11 Luk'. 11:16
18:12 Luk'. 11:29
kg:15 Luk'. 12:1



Suma go hazar tane arane coybi
paybat'an bést'an mandi k'ot'orxoxun
hema zanbilnan buybi?» Sot'ogon
pit'un: «P'as's'e». ' 2% «P'oy vig Suma
bip' hazar tane arane coybi paybat'an
k'ot'orxoxun hema zanbilnan buybi?»
Sot'ogon pit'un: «VUg». 2L isusen
sot'ogo pine: «Ama van halal
q'amistenanbaki!»

Bet'sayda bakala k'ac'i amdari
g'olaybaksun

22Sorox Bet'saydat'un hari. Miya
isusi t'6g0l sa k'a¢'i amdart'un eceri,
Sot'oxun me amdari loxol iz kula
laxsunat'un xoyin3bi. 2 isusen k'a¢'in
kiyexun biq'i sot'o ayizaxun t'00xe
taseri. Osa sot'ay pulmogo ¢upunen
sayinbi, iz kulmogo sot'ay loxol laxi
xavare haq'i: «Sa sey anksa?»
24K'al'inen bégi pine: «<Amdarxoz
aksa, xodurxot'un osq'ar, ama
tarat'unne». 2 T'e vada isusen iz
kulmogo p'urumal me amdari
pulmogoy loxole laxi, k'ac'i amdari
piyelal isige hari. So q'olayebaki, har
seyal gay aksane burqi. 2 isusen sot'o
k'oya yaq'abi pine: «Béga, sal ayize
ma baki».

P'et'eri Xrist'osa ¢alxsun
(Mat'. 16:13-20; Luk'. 9:18-21)

27|sus iz sagirdxoxun sagala Filip'a
bakala K'eysariin ayizmogone yaq'a
baft'i. Yaq'a iz sagirdxoxun xavare

'8:18-19 isa. 6:9-10; Yer. 5:21; Yez.
12:2; Mrk'. 4:12

haq'i: «<Amdarxoy upsuna gora Zu
suzu?» 28iz sagirdxon Sot'o metart'un
cogab tadi: «Bazit'ogon next'un ki,
K'unuk'bal ioan, t'iyamit'ogon ilya,
bazit'ogon isa next'un ki,
xavarecalxoxun sogonu». ™ 2 isusen
sot'ogoxun xavare haq'i: «P'oy von Za
sunan hesabbsa»? P'et'eren Sot'o
cogabe tadi: «Hun Xrist'osnu». "
3Ojsusen iz sagirdxo tapsurebi ki, izi
Xrist'os baksuni barada suk'k'ala nu
exlatp'at'un.

Isusi iz p'uri-béyinbaksuni dmxun
saturbés avabakest'un
(Mat'. 16:21-23; Luk'. 9:22)

31 Mot'o pit'uxun osa isusen sot'ogo
zombsane burqi. Sot'in pine ki,
Amdari Garen gele azyat zap'k'alane.
Agsaqg'q'alxon, samci béyinsxon g'a
k'anun zombalxon Sot'o tet'un calxal,
Sot'o besp'est'alt'un, ama xib ginaxun
osa So béyinbakale. 32 isusen me
ayitmogo gaye nexey. P'et'eren isa
Sot'o t'00x zapi Sot'ay ayite bonet'i.
33 Ama isusen firipi iz sagirdxoy loxol
bégi P'et'era pine: «Aca Bezi piin
bést'an, Seytan! Hun Buxacux k'inak’
tas, amdar k'inak'en fikirbsa».

Isusi ba¢'anexun taysuni toy
(Mat'. 16:24-28; Luk'. 9:23-27)

34susen iz sagirdxo q'a camaata iz
t'0g0l k'alpi metare pi: «9gar sunesa
Bez bac'anexun eysun guresasa,

m8:28 Mrk'. 6:14-15; Luk'. 9:7-8
n8:29 ioan. 6:68-69



icuxun kulhaqg'eq'an, iz xacal ext'i Bez
bac'anexung'an hari. ° 3> Siin iz
elmogo cark'est'un guresasa, sot'o
acesp'ale, ama siin Zaxun baki Muq
Xavari s'iyal iz elmogo a¢esp'ayin,
sot'o cark'est'ale. P 3® Amdareynak'
bltim dinyana qg'azayinsi iz elmogo
acespsunaxun k's xeyira bu?

37 Amdaren iz elmogoy avaze k's teya
tadon? *® Me ext'ibarsuz saal
glnaxkar nasili arane siin Zaxun g'a
Bez ayitmogoxun ot'p'ayin, Amdari
Garenal iz Bavay tamtaragen ivel
angelxoxun sagala egat'an t'e
amdaraxun ot'p'ale».

9

ljsusen sot'ogo pine: «V3x diizinaz
nex: memiya bakalt'ogoy bazit'ogon

hala icogoy Omiira axira p'ap'esp'inut’

Buxacugoy padcaglugi eysuni zora
ak'alt'un».

Isusi ak'esuni badalbaksun
(Mat'. 17:1-13; Luk'. 9:28-36)

2Uq gi osa Isusen icuxun P'et'era,
lak'ova saal ioana ext'i alloy sa
burugone lasi. Sorox t'et'iya takt'uniy.

Biirdan sot'ogoy piin bés isusi
ak'esun badalebaki. 3 Sot'ay paltar
s'aldala, pula tasala mas'i irangene
baki. O¢ali ¢oyel sal sa paltar
tomizbalen sot'o metar mas'ibes

°8:34 Mat'. 10:38; Luk'. 14:27
P8:35 Mat'. 10:39; Luk'. 17:33; ioan.
12:25

batenekoy.

% Osa Ilya q'a Moiseyal sot'ogoynak’
ak't'unsi. Sot'ogon isusaxun
exlatt'unbsay. > P'et'eren isusa pine:
«Maalim! He saat'e ki, yan
memiyayan. Eki xib dana mandala ga
big'en, sogo Vaynak', sogo
Moiseyeynak', sogoval ilyaynak'».
®Sot'in icinal avateney k's uk'ane,
sot'aynak’ ki, icogo q'iyen hag'eney.

"Hame vada sa asoyen icogoy loxol
xojine saki. Asoyi bost'an sa sase hari:
«Mo Bez curegala Gare, Kot'o
Umuxlaxanan!» 98 Firp'i saal bégat'an
isa icogoy t'686l isusaxun basq'a ene
suk'k'al tet'un ak'i.

9 Burugoxun $igat'an isusen iz
sagirdxo tapsurebi ki, Amdari Gar
p'uri ganuxun béyinbakamin t'et'iya
ak'it'ogo suk'k'ala nu uk'at'un.
0sot'ogonal mot'o icogoy tk'e bos
et'unfi, ama icogoy arane exlatp'at'an
"p'uri ganuxun béyinbaksun" ayitin
manina q'amisaksunt'un guresay.

1 Sot'oxun isa xavart'un haq'i:
«K'anun zombalxon het'aynak't'un
nex ki, siift's ilya egalane?» " 2isusen
sot'ogo metare pi: «Diize, ilya sift's
hari har seya hazirbalane. P'oy
Amdari Gare Smxun het'aynak'e
Samese ki, amdarxon Sot'o tet'un
g'abulbal sot'ogoy kiyexunal Sot'in
gele azyat zap'k'ale? > Ama Zu vax
nexzu: ilya ene hare. iz Smxun $amesi

99:2-7 Mat'. 3:17; Mrk'. 1:11; Luk'.
3:21-22; 2 P'et'. 1:17-18
9:11 Mal. 4:5; Mat'. 11:14



k'inak'al, k'a curt'unsisa sot'ay bel
et'unceri».

Isusi iz bos murdar uruf bakala gara
g'olaybsun

(Mat'. 17:14-20; Luk'. 9:37-43)

14 Sorox icogoxun nu tasi sagirdxoy
t'080l egat'an gele amdari
topbaksuna saal sa hema k'anun
zombalxoy sagirdxoxun
hécatbsunat'un ak'i. ° isusa ak'ala
k'inak' amdarxo butim maat't'sl
mant'undi, Sot'ay bés t'it'eri Sot'o
"xeyirg'an baki" pit'un.

6isusen xavare haq'i: «Sot'ogoxun
het'ay dmxunnan hocatbsay?»

17 Amdarxoy aranexun sunt'in Sot'o
cogabe tadi: «Maalim! Zu vi t'6g0l
lallugi urufa biq'esi bez garaz eceri.

18 Urufen sot'o maya biqg'ayin, o¢alane
saksa, t'e vadal aylin Jomo kafunale
baksa, sot'in uluxxo giric'esest'a, osal
iz badan dirist' g'arinebaksa. Vi
sagirdxoxun xaisezbi ki, me urufa
c'evk'at'un, ama tet'un bacarbi».

Yisusen isa sot'ogo pine: «Ay nu
vébakala nasil! Hevaxt'al sirik' voxun
mandoz? Hevaxt'al Sirik' vox
portp'oz? oylo Bez t'0g0l ecanan!»
20 9yla Sot'ay t'dgdlt'un eceri.
Urufenal isusa ak'ala k'inak' ayls
jik'epi. 9yel oq'a biti t'ik'ireney, iz
jomoxun k3fe barst'ay. ! isusen
sot'ay bavaxun xavare haq'i: «Me
ayel hevaxt'inaxune metar baksa?»
dylin bavan pine: «dyellugaxun. 2> Me
urufen bespseynak' kot'o sa hema

karam arugo, xenane bose. Ama
bacarenbsasa, yax komayba, yax
gorox ekil» 2isusen sot'o pine:
«"Bacarenbsasa" nexnu?
Vébakalt'aynak' har sey miimkiine!»
24 9ylin bavan hat'e saad harayepi:
"Vézu! Ama kdmayba ki, bezi lik'e
nuvélugeynak' ga maqg'an mandi!"

25|susen amdarxoy t'it'eri eysuna
ak'at'an murdar urufa g'adaganbi
pine: «Ay lallugi g'a karlugi uruf, Zu va
amirezbsa, me aylin bost'an c'eki,
eneyal ma baki!» 2 Urufen haraypi
ayla ost'aar jik'psun c'ere. 9yel meyid
k'inak' bineti, gelet'in pine: «Ko
p'urene!» 2’ Ama isusen aylin kiyexun
biq'i alanebi, soval turele hayzeri.

28]sus k'oya basit'uxun osa iz
sagirdxon coyca Sot'oxun xavart'un
haq'i: «P'oy het'aynak' t'e urufa yan
c'evk'es teyan baki?» 2°isusen sot'ogo
cogabe tadi: «Me cira urufxo takc's
afirinene ® c'evk'es baksa».

Isusi iz p'uri-b8yinbaksuni Smxun
p'urum avabakest'un
(Mat'. 17:22-23; Luk'. 9:43-45)

30Sorox t'et'iin c'eri
Galileyinaxunt'un c'ovaksay. isusen
curtenesay ki, sinesa mot'oxun xavar
bakane, 3! sot'aynak’ ki, iz sagirdxone
zombsay. Sot'ogo metare nexey:
«Amdari Gara xayanatbi amdarxoy
kiyel tadalt'un, sot'ogonal Sot'o
besp'alt'un. Purit'uxun xib gi osa isa

*9:29 afirinen - Bazi kiindamurxost'a:
afirinen q'a gurux efsunen



So béyinbakale». 32 Sagirdxon me
ayita g'amistet'unbaki, ama Sot'oxun
xavar hag'sunal q'it'unbsay.

on kalo suva?

(Mat'. 18:1-9; Luk’'. 9:46-50; 17:1-2)

3 Sorox K'efernaumat'un hari. K'oya
bagat'an isusen iz sagirdxoxun xavare
haqg'i: «Yaq' egat'an het'ay amxunnan
hécatbsay?» 34 Ama suk'k'alen
gaqgtenepi, sot'aynak’ ki, yaq' egat'an
icogoy arane si an kalo baksuni
Smxunt'un hdcat'bey. 3> isusen arsi
p'as's'e sagirds iz t'6gd! k'alpi pine:
«Ef bost'an su samciyo baksun
curesasa, bitot'uxun axirinci,
bitot'ayal q'ullugciq'an baki». “
36 Sot'in sa mis'ik' ayle ext'i sagirdxoy
aranene curdest'i, osa ayls iz q'ujel
ext'i sot'ogo pine: 3 «Siin Bez s'iyen
metar aylogoxun sunt'u gq'abulbayin,
sot'in Za g'abulbale. Za g'abulbalt'in
isa tok Za taa, Za Yaq'abit'uval
g'abulbale». ¥

T'lyamit'ogoy loxol alaxun oq'a ma
béga
38 joanen Sot'o pine: «Maalim, yan
Vi s'iyen murdar urufa c'evk'ala sa
amdaryan ak'i, ama bes bac'anexun
egalt'ogoxun nu baksuna gora sot'o
q'adaganyanbi». 3¥isusen sot'ogo

'9:34 Luk'. 22:24

Y9:35 Mat'. 20:26-27; 23:11; Mrk'.
10:43-44; Luk'. 22:25-26

¥9:36-37 Mat'. 10:40; Luk'. 10:16;
joan. 13:20

pine: «Sot'o galmadanan! Bez s'iyen
mocuzo ak'est'alo Bez aleyina bakes
batenekon. “° Bes sleyina nu bakalo
isa bes tarafe. " 1 Siin vaxun sunt'u
Bez bac'anexun egalt'ogoxun baksuna
gora sa cam xe tadayin, vax dlizinaz
nex: avazsuz tene mandal. *

Tiyamit'u pis yaq'a ma tasa

42Sinesa me xurit'ogoxun, yani Za
vébakalt'ogoxun sunt'u pis yaqg'a
tasayin, sot'aynak' iz ozane kala sa
jomok'ojin jé suruk'p'i icu daniza
bost'un kot'oxun saat'e bakon. 4> 9gar
vi kiine va pis yaq'a tast'asa, sot'o
bot'a. P'3 kulla baki, ama cehannams,
t'e nu acala arugo bafst'axunsa, sa
kulla mandi cannata bafst'un saat'e.”
442 45 3gar vi turene va pis yaq'a
tast'asa, sot'o bot'a. P's turla baki
cahannama bosesaxunsa, axsag
mandi cannata bafst'un saat'e. 462
47 9gar vi pulene va pis yaq'a tast'asa,
sot'o c'evk'a. P'3 pulla cahannamsa
baysunaxunsa, sa pulla Buxacugoy

“9:40 Mat'. 12:30; Luk'. 11:23

*9:41 Mat'. 10:42

¥9:43 Mat'. 5:30

?9:44 Bazi kiindamurxost'a me band
butene: Cahannama bakalt'ogo
k'aramk'ala meq tene bisa, t'iyanin
bok'ala aruxal tene ast'a.

29:46 - Bazi kiinsamurxost'a me
band butene: Cahannama bakalt'ogo
k'aramk'ala meq tene bisa, t'iyanin
bok'ala aruxal tene ast'a.



padcagluga baysun saat'e. ® *8 Axiri
cohannama bakalt'ogo k'aramk'ala
meq tene bisa, t'iyanin bok'ala aruxal
tene ast'a. ¢

49 Qurbaniyo el bakala k'inak'
amdari tamizbaksunal sot'ay
arugoxun c'ovaksune. *°El saat' seye,
ama agor elen iz elaxoyluga
acesp'ayin, sot'o het'ina t'ad tades
bakon? Barta vast'a elq'an baki. T'e
vads ef arane serlugal bakale». ¢

10

Isq'ar-cugoy sunaxun céybaksuni
barada
(Mat'. 19:1-12)

isus t'et'iin c'eri iudeyina, iordan
oge t'e torafe tasi. P'urumal amdarxo
Sot'ay bel giresay, Sot'inal hamisanin
k'inak' sot'ogo zomebsay.

2Sa hema farisey isusi t'6gd! hari
Sot'o iz ayitin loxol big'seynak' metar
sa sualt'un tadi: «Moiseyi k'anunen
isq'ari iz cugo c'evksuna icaza bune?»
3{susen sot'ogo pine: «Moiseyen vax
k's amirbe?» 4Sot'ogon cogabt'un
tadi: «Moiseyi k'anunen isq'aren iz
cugo coybaksuni kagiz tadi c'evk'ayin,
icaza bune». ¢ >isusen sot'ogo metare
pi: «Sot'in ke amira ef inadkar
baksuna gérane tade. ® Ama

b9:47 Mat'. 5:29

‘9:48 isa. 66:24

99:50 Mat'. 5:13; Luk'. 14:34-35
¢10:4 K'an. 24:1-4; Mat'. 5:31

burgesunast'a Buxacugon "sot'ogo
isq'ar saal cuuxe yaratmisi". F7 "Kot'o
goral isq'ar iz bava-nanaxun coybaki
iz cugo gacegale, ®me p'dgd sa badan
bakale". Ene sorox p's tan ta9, sa
tane. & 9 Mot'aynak'al, barta
Buxacugon c¢litt'ayinsit'ogo amdaren
magq'an coybi».

19Sorox k'oya bakat'an sagirdxon
Isusaxun me barada p'urum xavart'un
haq'i. ! isusen sot'ogo metare cogab
tadi: «iz cugo c'evk'i g'erazt'uxun
lask'oybakalt'in axlagsuzlugebsa.
isg'araxun c'eri q'erazt'u tagala
cugonal axlagsuzlugebsa». "

12 iZ

isusi aylogo xeyir-barakat tast'un
(Mat'. 19:13-15; Luk'. 18:15-17)

13 Amdarxon isusi t'686! icogoy
aylogot'un est'ay ki, Sot'in iz kula
sot'ogoy loxol laxi xeyir-barakat
tadane. Sagirdxon isa sot'ogo tet'un
barey. * Mot'o ak'ala isusen
acuglayinsaki pine: «Bartanan aylux
Bez t'0g06l hareqg'at'un! Sot'ogo
galmadanan! Sot'aynak’ ki,
Buxacugoy padc¢aglug metart'ogoye.
15v3x diizinaz nex: siin Buxacugoy
padcagluga sa ayel k'inak' nu
g'abulbayin, t'et'iya sal sa vada bayes
tene bakon». ' * Osa aylogo q'ujbi iz
kulmogo sot'ogoy loxol laxi

10:6 Burq. 1:27; 5:2

£10:7-8 Burq. 2:24

10:11-12 Mat'". 5:32; Luk'. 16:18; 1
K'or. 7:10-11

'10:15 Mat'. 18:2-3



xeyir-barakate tadi.

Var-dovlat q'a Buxacugoy padgaglug
(Mat'. 19:16-30; Luk'. 18:18-30)
7isus yaq' c'egat'an sa amdar

t'ist'un Sot'ay t'6gdle hari. iz bés
¢okt'i xavare haq'i: «Ay saat' maalim,
zu k'a saat'lug baz ki, hamisalug
yasayinsa bagaz?» ¥ isusen sot'o
pine: «Za het'aynak'en saat' nexe?
Buxacugoxun basq'a suk'k'al saat'
tene. ¥ Sot'ay amirxo avanu:
"Besmaba. oxlagsuzlugmaba.
Basmagqg'a. Suk'k'ali aleyina afcidan
sahidlugmaba. Suk'k'ala feret'mada.
Vi bava-nana hérmatba"». 1 2° Me
amdaren isa isusa pine: «Maalim,
mot'ogo bitova ayellugaxun
amalezbsa». ! isusen sot'ay loxol
bénegi, so iz Gik'el basek'i. isusen
pine: «Vi sa sey kame: taki hik'k'a
buvaxsa, toydi kasibxo payba. T'e
vada godynul vi xazina bakale. Osa
qaybaka, X Bez ba&'anexun eki».
22 Mot'o ibakala t'e amdar part baki
péSman tanesi, sot'aynak' ki, iz
var-dovlat geleney.

2jsusen iz harramine bakalt'ogoy
loxol bé&gi iz sagirdxo pine:
«Var-dovlat bakalt'ogoynak'
Buxacugoy padcagluga baysun
heq'adar ¢catine!» 2 Sagirdxo Sot'ay
ayitmogoxun maat't'alt'un mandi.

110:19 C'eys. 20:12-16; K'an. 5:16-20

k10:21 gaybaka - Bazi
kiindamurxost'a: gaybaka, vi xaca
ext'a. Mrk'. 8:34

Ama isusen p'urumal sot'ogo pine:
«Bez garmux, Buxacugoy padcagluga
baysun ' heq'adar ¢atine! 2° Buse béke
desiyexun c'ovaksun dovlatli amdari
Buxacugoy padcagluga baysunaxun
hasande».

26 Sorox lap maat't'sl mandi
sun-suna pit'un: «Ketaresa, suva
cark'e$es bakon?» 2’ isusen sot'ogoy
loxol bégi pine: «Mo amdarxoynak'
mumkun tene, BuxaCugoynak' isa
muimkuine. Sot'aynak' ki,
Buxacugoynak' har sey miimkiine».

28T'e vada P'et'eren Sot'o metare
pi: «<Ama yax béga, yan bitova bosi Vi
ba&'anexunyan hare». 2° isusen
cogabe tadi: «Vax diizinaz nex: t'etar
sa amdar teno ki, Zaynak' g'a Muq
Xavareynak' iz k'oja, vicimogo,
Xun¢imogo, iz nana, iz bava, iz aylogo,
iz okinxo bosane, 3° osa ise me
diinyani korugxoy bos mot'oxun
sabac g'at avuzin k'ojurxo, vicimux,
Xung¢imux, nanoox, bavoox, aylux,
akinxo, galacaye isa hamisalug
yasayins nu hag'an. 3 Ama haysa
samci bakalt'ogoy gelo axirinci,
axirinci bakalorox isa samci
bakalt'un». ™

'10:24 Buxacugoy padcadluga
baysun - Bazi kiinSamurxost'a:
var-dévlata umudbakalt'ogoynak’
Buxacugoy padgagluga baysun.

m10:31 Mat'. 20:16; Luk'. 13:30



Isusi iz p'uri-b8yinbaksuni dmxun
xibimci karam xavar tast'un
(Mat'. 20:17-19; Luk'. 18:31-34)

32 B&S [suse taysay. Sorox
Yerusalimat'un taysay, isusi
sagirdxonal icogo naraatt'un hisbsay.
Sot'ogoy bac'anexun tagalorox isa
q'lye bost'uniy. isusen p'as's'e sagirda
sa t'60x zapi sot'ogoynak' osa iz bel
egala asurxoy amxun exlatpsane
burqi:

3 «Mone, yan haysa Yerusalimayan
laysa. T'iya Amdari Gara samci
béyinsxoy g'a k'anun zombalxoy kiyel
tadalt'un, Sot'aynak’ bisuni g'arar
c'evk'i Sot'o Buxacugo nu calxalxoy
kiyel tadalt'un. 3*Sot'ogon Amdari
Gara laga hag'alt'un, Sot'ay loxol
cuk'alt'un, tatarlayinsi osa
besp'alt'un. Ama So xib ginaxun osa
béyinbakale».

Suva kalo?
(Mat'. 20:20-28)

357avdayi garmux iak'ov q'a ioan
isusa i8alayinsaki pit'un: «Maalim,
Vaxun sa xaisyax bu, curyansa ki, so
amalbavax». *6isusen sot'ogoxun
xavare haq'i: «K'anan c¢uresa vaynak'
baz?» 3 Sot'ogon Isusa pit'un: «Vi
padcaglug tamtaragen egat'an, barta
yaxun sogo Vi yon taraf, t'e sogo isa
tars tarafqg'an arsi». 3 Ama isusen
sot'ogo pine: «Ef k's curesuna sal
vanal tenan q'amis. Bez Ugala

camaxun " Ugés banankon? Zu
k'unuk'baki k'inak' vanal k'unuk'bakes
banankon?» ° % Sot'ogon cogabt'un
tadi: «Bayankon». isusen sot'ogo
pine: «Bez Ugala camaxun vanal
ugalnan, Zu k'unuk'baki k'inak' vanal
k'unuk'bakalnan. *° Ama Bez yon naal
tars taraf si arst'una icaza tast'un Bez
ext'iyare tene. T'e ga sineynak' hazir
bakenesa, sot'ogo tadegale».

“1 Mot'o ibakala mandi vis' sagirdi
lak'ovi g'a ioani loxol acugone biq'i.
42T'e vada isusen sagirdxo iz t'dgol
k'alpi pine: «Van avanan ki, me
diinyane amdarxoy loxol padgcagxon
q'a kalalugbalxont'un agalugbsa. *3 Ef
arane isa barta metar maq'an baki.
Barta ef bost'an kalo baksun ¢uregalo
ef q'ullugciq'an baki, ** ef arane samci
baksun curegalo bitot'ay ndkarg'an
baki. P *> Axiri Amdari Garal icu
g'ullugbat'un pi tene hare, harene ki,
icin g'ullugbi gelet'u iz elmogoy toyen
cark'est'ane».

K'ac'i Bart'imaye pulmogoy gqayesun
(Mat'. 20:29-34; Luk'. 18:35-43)
% Sorox Yerixoyat'un hari. Osa isus
iz sagirdxoxun q'a iz ba¢'anexun egala

camaataxun sagala Yerixoyaxun
c'egat'an Bart'imay s'iyen sa k'ac'i

"10:38 cam - isusi xace loxol bisuni
nisan.

°10:38 Luk'. 12:50

P10:42-44 Mat'. 23:11; Mrk'. 9:35;
Luk'. 22:25-26



paygirbal yaqg'e t'0g0l arseney.
(Bart'imay s'i T'imayi gar upsune.)
47Sot'in ibakat'an ki, Nazaret'lu isuse
t'et'iin c'ovaksa, harayepi: «Ay Davidi
Gar Isus! Za gorox ekil» *® Gelet'ine
sot'o sip'sun curesi, ama sot'in
samalal ost'aar haraypsane burq;i:
«Ay Davidi Gar! Za gorox eki!»

4 fsusen curpi pine: «Kot'o miya
k'alpanan». Sot'ogonal k'ac'i amdara
k'alpi pit'un: «Usum baka, hayza,
Sot'in vane k'ale». °°Bart'imayen iz
xalata iz loxolxun c'eq'i bosi, iz
ganuxun cupi isusi t'6gole tasi.
>lisusen sot'oxun xavare haq'i: «K'an
curesa vaynak' baz?» K'ac¢'i amdaren
Sot'o cogabe tadi: «Ay bez Maalim,
bez pulmogon ak'eq'an!». >2isusen
sot'o pine: «Tayes bankon, vi
vébaksunen va g'olayebi». Me
amdarenal hat'e saad aksane burq;,
so Isusi ba¢'anexune tasi.

11

Isusi Yerusalima baysun

(Mat', 21:1-11; Luk'. 19:28-40; ioan.
12:12-19)

1Sorox Yerusalima isalayinsaki
Zeytun burugoy dose bakala
Bet'fagena q'a Bet'anyina egala
vadine isusen iz sagirdxoxun p'ranna
bés yaq'abi % sot'ogo pine: «Ef bé&3
bakala ayize takinan. T'iya bagala
k'inak' hala suk'k'al nu lasi, gac sa
elemi bala ak'alnan. Sot'o sadbi miya
ecanan. 3Siin vdxun xavar haq'ayin ki,

"mot'o het'aynak'nan bsa?", sot'o
upanan "me elemi bala Q'oncugone
lazim, sot'o usumlugen gaydale"».
“Sorox tat'unsi. Sa k'ojin darvazin
t'0gol gac elemi bala ak'i, sot'o
sadt'unbi. > T'et'iya curpi amdarxon
sot'ogoxun xavart'un haq'i: «kK'anan
bsa? Me elemi balina het'aynak'nan
sadbsa?». ®Sagirdxon isusen pi k'inak'
sot'ogo cogab tadat'an t'e amdarxon
sagirdxo icaza tat'undi. ’ Sot'ogon
elemi balina isusi t'6gd| eceri icogoy
xalatxo elemi balin loxolt'un past'i.
isus me elemi balin loxol aresi.
8 Gelet'in icogoy xalatxo, bazit'ogon
g'oruga bakala xodurxoxun bot'eSi
tayurxo yaq'a past'unst'ay. ®isusaxun
bés tagalt'ogon g'a ba¢'anexun
egalt'ogon metart'un harayey:
«Hosanna! ¢
Q'oncugoy s'iyen Egalt'u
xeyir-barakatq'an baki!
10Bes bava Davida ayit tadesi
padcaglug xeyir-barakatlug'an
baki!
on alloylugxo hosanna!»
1isus Yerusalima harit'uxun osa
xramane basi. T'iya har seya iz
piyexun c'ovakesedi. Ama ene
biyaney, sot'o goral iz p'as's'e
sagirdaxun sagala Bet'anyinane
gaybaki.

911:9-10 hosanna - abrani muzin
"Buxacugo alxisq'anbaki" upsune.
11:9 ivel m3g. 118:25-26



Isusi barsuz incilna xoda lasnatbsun
(Mat'. 21:18-19; Luk'. 13:6-9)
1239yc'indari sorox Bet'anyinaxun
c'egat'an isus busanebaki. 13 9xil sa
xazalla incilna xod ak'i sot'ay t'0gole
tasi ki, bégane béyn sot'ost'a meyva
bune yoxsa taa. Ama sot'o
iSalayinsakat'an xodal xazalaxun
basq'a incila osq'ardala hik'k'al tene
b3g3bi. incili vadal teney. * T'e vada
isusen xoda pine: «Barta vaxun ene
suk'k'alen meyva ¢uki maqg'an kayi!»
Mot'o iz sagirdxonal it'unbaki.

Isusi haq'i-toydalxo xramaxun
sop'esun

(Mat'. 21:12-17; Luk'. 19:45-48; ioan.
2:13-22)
15Sorox Yerusalima hari p'at'unp'i.
isus p'urum xrame maalne basi
t'et'iya bakala haq'i-toydalxo
sop'esane burgi. Tanga
badalbalt'ogoy ist'olxo g'a g'urbanlug
goyarcinxo toydalt'ogoy arsala ganxo
taranedi, °yik zap'k'alt'ogoxunal
suk'k'ala xrame maalinexun c'ovaksa
barteneti. !’ Sot'ogo metar zombsun
pine: «Tene Samese ki,
"Bez k'oj buitiim azuk'xoynak'
Afiribseynak' bakala k'oj
k'alegale"? *
Ama van sot'o "fuq'k'alxoy mesanan”
c'urevk'e!»
18 Samci béyindxon g'a k'anun
zombalxon mot'o ibaki isusa

11:17 isa. 56:7; Yer. 7:11

bespseynak' yaq' gavesat'un burgi.
Sot'aynak' ki, amdarxo Sot'ay
zombsuna maat't'al manst'una gora
Sot'oxun g'it'unbsay.

19 Biyabakat'an isa isus q'a iz
sagirdxo saharexun c'ert'un.

Q'aribaki incilna xod vébaksuni zore
nisane
(Mat'. 21:20-22)

20 Savaxt'an tisenen sorox incilna
xode t'006xun c'ovakat'an at'unk'i ki,
incilna xod tumexun g'aribakene.
Z1p'et'eren sa gi bé$ bakit'u eyex badi
isusa pine: «Maalim, béga! Vi
laanatbi incilna xod q'aribakene».

22[susen cogab tadi sot'ogo pine:
«Buxacugo ef vébaksung'an baki!

B V3x dlizinaz nex: siin me burugo
"hayza, va doniza bosa!" uk'ayin, iz
Uk'e bosal stipineynak' ga efinut' iz
uk'alt'ay bex p'apsuna vébakayin, so
bakale. ' 2 Mot'o géral vax nexzu:
afirik'at'an hik'k's curegaynan
vébakanan ki, sot'o ene haqg'enan, ef
curegaloval vdynak' bakale.

2 Afirik'at'an suxun ef nairazilug
bunesa, sot'o bagislayinsanan ki,
goynul bakala ef Bavanal ef glinaxxo
bagislayinsane. ! 26 9gar van nu
bagislayinsaynan, géynul bakala ef
Bavanal ef taxsirxo tene
bagislayinsal». "

'11:23 Mat'. 17:20-21; 1 K'or. 13:2

“11:25 Mat'. 6:14-15; 18:35

v¥11:26 Bazi kiindamurxost'a bu band
butene.



Isusa tadesi ext'iyar
(Mat'. 21:23-27; Luk'. 20:1-8)

27Sorox p'urum Yerusalimat'un hari.

isus xrame maalne taranney.

Me vadine samci béyinsxo, k'anun
zombalxo saal agsaq'q'alxo Sot'o
iSalayinsaki % pit'un: «Hun me asurxo
mani ext'iyarenen bsa? Me asurxo
bseynak' Va me ext'iyara sine tade?»
2 [susen sot'ogo metare cogab tadi:
«Zuval vdxun sa sey xavar haqg'oz,
sot'o cogab tadaynan, Zuval mot'ogo
mani ext'iyaren bsuna vax uk'oz.
30joani k'unuk'bsun gdynuxuney ¥
yoxsa amdarxoxun? Za cogab
tadanan!»

31Sot'ogon isa icogoy arane
metart'un maslaatbi: "agar uk'ayan
'goynuxun’, 'p'oy het'aynak' sot'o
tenan vébaki?' uk'ale". 2 Ama
‘amdarxoxun' upsunal q'it'unbsay,
sot'aynak’ ki, bitot'in ioana seri
xavarecale hesabbsay. 33 Sot'aynak'al
isusa metart'un cogab tadi:
«Avateyan». isusenal "mot'ogo mani
ext'iyaren bsuna Zuval vax tez uk'al"
pine.

12

Pis bagbanxoy barada masala
(Mat'. 21:33-46; Luk'. 20:9-19)
1T'e vadas isusen sot'ogoxun

masalogon exlatpsane burqi: «Sa
amdaren t'ulluge lasaksa, sot'ay

“11:30 yani Buxacugoxun

harramina ¢aparebsa, bona ga kasp'i
t'ulg'ac'k'ale diizbsa, nazaratbseynak'
alloy sa g'alane big'sa. Osa isa t'e
t'ulluga bagbanxo kirina tadi i¢ q'eraz
olkinane taysa. * 2 T'ule vada hari
p'ap'at'an, me amdaren bagbanxoy
t'080l iz sa ndkara yaqg'anebsa ki, icu
p'ap'ala paya ext'ane. > Ama
bagbanxon t'e ndkara biq'i
t'ap't'unne, sot'o kulams'i
yaq'at'unbsa. * T'ullugi g'onéugon
sot'ogoy t'6g0! p'urumal sa ndkar
yaq'anebsa. Ama sot'ayal bula dugi
qit'unbsa, icuval biyaburbi sap't'unsa.
>Q'erazone yaq'absa, sot'o isa
best'unbsa. Metarlugen, sot'in gele
nokare yaq'absa, ama bagbhanxon
sot'ogoy bazit'ogo t'ap't'unne,
bazit'ogo isa best'unbsa.

®T'e vada yaq'abseynak' t'ullugi
g'oncugoy t'0g0l ene suk'k'al tene
manst'a, sayca izi gele curegala, bakal
nu bakal sa garaxun basq'a. Sot'inal
axirda "bez garaqg'a bakayin
hormatt'unbon" pi sot'o bagbanxoy
t'6gdle yaq'absa. “ Bagbanxon isa
icogoy arane next'un: "Mo varise!
Ekinan kot'o besp'en, t'e vada t'ullug
yax mandale". 8 Hametar, sot'o biq'i
best'unbsa, t'ullugaxun c'evk'i
bot'unst'a.

%isa ef zanden me t'ullugi
g'oncugon hari k's bale? Yani sot'in
hari me t'ulluga asp'est'alt'ogo tene
ofcibal, t'ullugal q'erazt'ogo tene
tadal ki? °Yani me Ivel Sama sal

x12:1 isa. 5:1-7



tenan k'alpe?

"Barizap'k'alxon t'00x bosi jé

on vacib jéne baki.

1Mo Q'onéugoy sse,

Bes piin bés baki mat mandala sa

ase'"». Y
125amci béyinsxon, k'anun

zombalxon saal agsaq'q'alxon ak'at'an
ki, isusen me masalina exlatpsunen
icogone lafst'a, Sot'o big'sunt'un
curesi, ama camaataxun q'it'unbi.
Kot'o goral Sot'o barti tat'unsi.

Sineynak'esa, sot'oval tadanan
(Mat'. 22:15-22; Luk'. 20:20-26)

13T'e vada sot'ogon isusa iz
ayitmogoy loxol big'seynak’
fariseyxoxun q'a irodi taraf
bakalt'ogoxun bazit'ogo Sot'ay
t'6g0It'un yaq'abi. 1* Sot'ogon hari
isusa pit'un: «Maalim, yan avayan ki,
Hun dizgin amdarnu,
suk'k'aleynak'al tarafkaslug tenbsa.
Sot'aynak’ ki, bitot'ay loxol sa piinen
bégsa, Buxacugoy yaqg'aal diizen
zombsa. Upa béyn, besi imp'erat'ora
nalog tast'un diizgline? Yan nalog
tadalayan, yoxsa taa?»

15Sot'ogoy p'scolaluga avabakala
isusen pine: «Za Bez ayitmogoy loxol
big'sunnan curesa? Zaynak' sa dinar
ecanan, bégaz». 1*Sot'ogonal
et'unceri. Isusen xavare haq'i:
«Tangin loxol bakala sikil saal s'i
siya?» Sot'ogon cogabt'un tadi:
«imp'erat'ori». 7 isusen sot'ogo pine:

¥12:10-11 Tvel m3g. 118:22-23

«T'e vada imp'erat'oreynak’ bakalt'u
imp'erat'ora, Buxacugoynak' bakalt'u
Buxadugo tadanan». Sorox isusi me
cogabi loxol maat't'slt'un mandi.

Béyinbaksuni barada sual
(Mat'. 22:23-33; Luk'. 20:27-40)

18 Béyinbaksun tene bu uk'ala
saduk'eyxoy ? baziyorox isusi t'6g0l
hari Sot'oxun xavart'un haq'i:

19 «Maalim, Moiseyen yaynak' metare
Sampe: "9gor sa amdari vigi
p'urenesa, sot'ay cuuxal ayelsuze
sipur mandesa, sot'in iz p'uri vigcey
cugo haqg'eq'an ki, sot'ay s'i maqg'an
aci".?

201§ vicine baksa. Samcit'in sa
cuuxe haqg'sa, ama izi ayel bakinut'
bisane. 2! T'e vada me ¢ugo p'3mci
vicene haqg'sa, sot'inal icuxun osa ayel
bartinut' bisane. Xibimcit'inal,
bip'imcit'inal, 22lap vigumcit'uval
Sirik' metare baksa, sorox bitiim ayel
bakinut' bisat'un. Bitot'uxun osa me
cuuxal bisane. Zisa axirinci gine
p'uriyorox béyinbakat'an me ¢uux
sot'ogoy mat'ay cuux bakale? Axiri
vUg vicey vugaranal me cugo
haqg'eney».

24[susen sot'ogo metare cogab tadi:

?12:18 saduk'eyxo - Rime hokmatin
taraf bakala iudeyxoy p'art'iin
tizviyox. Sot'ogon Ivel Samaxun tak
Moiseyi qo girkat'un q'abulbsay.
Béyinbaksuna, angelxo saal axirinci
gina isa tet'un vébaksay.

212:18-19 K'an. 25:5; Ap'ost'. 23:8



«V3n Tvel Samurxo saal Buxacugoy
zora nu avabaksuna goéranan
sarfbaksa! 2> Béyinbakiyorox na
lask'oy tet'un bakal, na isq'ara tet'un
tagal. Sorox goynul bakala angelxo
k'inak' bakalt'un. 26 P'urit'ogoy
béyinbaksuna mandat'an isa Moiseyi
girke bos Buxacugon sot'o bok'ala
$ase bost'an "Zu Avrahami
Buxacduxzu, isaak'i Buxacuxzu, iak'ovi
Buxaduxzu" upsuna tenan k'alpe ki? °
27Buxacux isa p'urit'ogoy tas,
dirist't'ogoy BuxaCuxe. Metarlugen,
van gele sarfnanbaksa».

Omirxoy an asaso
(Mat'. 22:34-40; Luk'. 10:25-28)

28icogoy t'6g0l bakala k'anun
zombalxoxun sunt'in me exlata
inebaki. Sot'in isusi hetar saat' cogab
tast'una ak'i Sot'oxun xavare haq'i:
«BuxacCugoy amirxoxun an asaso
manuva?» 2°susen cogabe tadi:
«dmirxoy an 253so mone: "ibaka, ay
israil! Tok bes Buxacux bakala
Q'on&uxe - Q'ondux. *°Q'onéugo, vi
Buxacugo vi bitiim Uk'en, vi bitim
elmugen, vi batim haq'ilen saal vi
biutiim zoren cureki". ¢3! P'Smciyoval
mone: "Viisat'u hunva
curegalt'ullarik' cureki". ¢ Mot'ogoxun
vacib amir butenen.

32K'anun zombalen Sot'o pine:
«Maalim, Hun "tak bes Buxacuxe,

12:26 C'eys. 3:6
€12:29-30 K'an. 6:4-5
912:31 Lev. 19:18

Sot'oxun g'erazo tene bu" upsunen
serinan pi. ¢ 33 Sot'o butim tk'en,
biatim haqg'ilen saal biitim zoren
curesun, iSat'u hun va curegalt'ullarik’
curesunal butiim bok'osp'akala g'a
q'eraz q'urbanxoxun bése». 3 T'e
amdari metar bagaloy cogab tast'una
ak'ala isusen sot'o pine: «Hun
Buxacugoy padcaglugaxun axil tenu».

Mot'oxun osa suk'k'alen isusaxun sa
sey xavar hag'suna k' tene bi.

Xrist'os si Gara?

(Mat'. 22:41-46; Luk'. 20:41-44)
3%[susen xrama zombat'an metare
pi: «Het'aynak't'un k'anun zombalxon

Xrist'osa "Davidi gar" nexe? 3 Axiri
fvel Urufen Davida icu metare
pest'ey:
"Q'oncugon bez Q'oncugo pine:
Zu Vi dliismanxo Vi turin og'a
sakamin
Bez yon taraf aréa". f
37 Daviden icin Sot'o "Q'on&ux" pine
k'ale, poy metaresa So hetare Davidi
gar bakes bakon?»
Camaatenal Sot'o mug-mugqg
umuxelaxsay.

K'anun zombalxoxun vax bé&ganan
(Mat'. 23:5-7; Luk'. 20:45-47)
38|susen zombsun pine: «K'anun

zombalxoxun vax béganan. Sot'ogon

c'ak'eseynak' boxoy paltar lapi
tarapsuna, bazarin meydanxo icogo

12:32 K'an. 4:35
f12:36 Ivel m3g. 110:1



p'd kiin kul-kiye biq'i "xeyirg'an baki"
upsuna, ¥ sinagogxo, q'onaxlugxo
best'a arst'unat'un curesa. *°Sot'ogon
stplr cupugoy k'ojurxo, o¢alxoy
mahsula kayi sart'unne, osa isa icogo
ak'est'eynak' gele boxoy afirit'unne.
Me amdarxoy caza lap bihi bakale».

Siipiir gugoy naziri q'utina tanga
laxsun
(Luk' 21:1-4)

“1jsus xrame maalne bakala naziri
g'utigoxun sunt'u isa arseney. Sot'in
t'et'iya amdarxoy hetar tanga
laxsunane bégsay. Dovlatli
amdarxoxun gelet'in t'iya kala
tongat'un laxsay. *?Sa kasib stipur
cugon isa hari p's lep't'on, an xuri
tangane laxi. “*isusen iz sagirdxo iz
t'0g0l k'alpi sot'ogo pine: «Vax
diizinaz nex: me kasib stplir cugon
naziri q'utina bitot'uxun gelene laxi.
44 Sot'aynak’ ki, bitot'in icogoy bakala
ganuxunt'un laxi, me cugon isa iz
kasib ganuxun, iz xaslugeynak' kiyel
bakalt'une tadi».

13

AXxirinci gine niSanxo
(Mat'. 24:1-28; Luk'. 21:5-24)

!{sus xrame maalnexun c'egat'an iz
sagirdxoy sunt'in pine: «Maalim, béga
he gozal jéyurxo, he gozal binooxe!»
2{susen sot'o pine: «Me kala binogon
nexe? Sot'ogoxun hik'k'al tene
mandal, bito saregale».

3 Osa isus xramaxun ¢obaco bakala
Zeytun burugoy bel arsi vadine
P'et'eren, lak'oven, ioanen saal
Andreyen Sot'oxun tak mandat'an
xavart'un haq'i: # «Yax upa, me Vi
piyorox hevaxt' bakale? Me asurxoy
usumlugen bex p'ap'suna hetar
avabakalyan? Mani niSanxo bakale?»
>{susen sot'ogo pine: «B&ganan ki,
vax suk'k'alen mag'an ferett'il ®Bez
s'iyen gelet'in hari "Zu Sozu" pi,
amdarxo feret't'ale. “ Davogoy g'a
davin xavarxoy barada ibakat'an ma
g'ibanan: morox bakalane. Ama mo
hala axir tene. 8 Sot'aynak' ki, millat
millati, pad¢aglug padcaglugi loxol
éqgegale. Gele ganxo ocal galbsun g'a
busalug bakale. Morox hetar ki ayel
bakala ¢ugoy q'ac¢'urxoy burgesune.

9Van isa ayIg bakanan. Amdarxon
vax divanbi sinagogxoy bos
tatarlayinsalt'un. Van Za gora
bascigoy q'a padc¢agxoy bés curpi
sahidlugbalnan. ° Ama axir
egalt'uxun bés bitim millatxo Muq
Xavar karoozbakalane. 1! Vdx taseri
divanbat'an isa, ef k's upsuni amxun
saturbés fikirmabanan, sot'aynak' ki,
hat'e vada k's upsun lazim bakalt'u
v3x Ivel Urufen avabakest'ale.
Sot'aynak’ ki, ayitk'alo van tas, So
bakale. & 12 Vicen vica, bavan aylo
toydale. 9ylux bava-nanay aleyina
c'eri sot'ogo besp'est'alt'un. *Za géra
bitot'in vax nifratbalt'un. Ama axiral

€13:11 Luk'. 12:11-12



$irik' portbalo cark'egale. "
14Varanlug ecala irit'p'un sa sey iz
nu lazim bakala gala laxesuna 'van
ak'ala vadine - barta k'alk'alt'in mot'o
q'amisakeq'an - iudeyina bakalorox
buruxmogoq'at'un t'it'eri.’ ° K'ojin
bel X bakalo k'oyaxun k'snesa
exst'eynak' oqg'a siri iz k'oya mag'an
basi. 1 C616 bakalo iz xalata
exst'eynak' k'oya maq'an tasi.' Y’ T'e
gimxo bihi cupugoy g'a ayla dos
tadalt'ogoy vay hala! * Afiripanan ki,
me asurxo ijena magq'an baki.
19Sot'aynak’ ki, t'e gimxo t'etar
dahsatli bakale ki, Buxacugon
yaratmisi me diinyani burgesunaxun
haysat'inal sirik' metar bakitene,
bakalaltene. ™ 2°9gar Q'onéugon t'e
gimxoxun nu bot'iniy, sal sa amdar
cark'eses batenekoy. Ama Q'oncugon

"13:9-13 Mat'. 10:17-22; Luk'.
12:11-12

'13:13-14 varanlug ecala irit'p'un sa
sey iz nu lazim bakala gala laxesun -
isusen me ayiten "haram bakala sa
seye q'urban ecala gane loxol laxsuni"
baradane nexe. isusi me pit'ogo 70-ci
usenast'a Yerusalima bakala q'urban
ecala gane belt'un egerey.

113:14 Dan. 9:27; 11:31; 12:11

k13:15 k'ojin bel. - T'evaxt' israila
k'ojurxoy bul diize bake. Metar
k'ojurxoy bel amdarxon ast'unbe,
afirit'unpe, useni egarix vadamogo
t'et'iyat'un bask'e.

'13:15-16 Luk'. 17:31

M13:19 Dan. 12:1; Qay. ayit 7:14

c'ak'eéit'ogo gora - icin c'ak'p'i
amdarxo gora - t'e gimxoxun bonet'i.
21 9gar sinesa vax t'e gimxo uk'ayin
ki, "béga, Xrist'os memiyane" naal ki,
"béga, t'et'iyane”, ma vébakanan. "
22Sot'aynak’ ki, ofci xrist'osxo g'a of¢i
xavarecalxo amala egale. Sot'ogon
niSanxo saal moclzoox ak'est'alt'un
ki, agar bacarbayt'un c'ak'esit'ogoval
feret't'at'un. 22 Van iss ayig bakanan!
Béganan, Zu vax har seya saturbés
exlatezbi».
24 «Ama t'e gimxo, t'e dahsataxun
osa
"Bég big'egale,
Xasenal isigtenebal.
25 Mué'uliyox gdynuxun barale,
Goynul bakala p'lanet'xo
jik'egale".°
2%6T'e vada Amdari Gare asoyxoy
loxol kala zoren g'a tamtaragen
eysuna ak'alt'un. P 2’ Sot'in iz angelxo
yag'abale, sot'ogonal ocali ¢oyexun
goye axiral Sirik', diinyani bip' t'00xun
iz c'ak'p'it'ogo topbalt'un.
2ncilna xoda b&ganan: so
t'up'ullayinsaki xazallayinsakat'an
avananbaksa ki, yay ene iSane.
29 Haketar vanal, me asurxoy
burgesuna ak'at'an avabakanan ki,
Amdari Gar ene {$ane, lap
¢omost'ane. 3°Vax diizinaz nex:
morox bito hala me nasil iz dGmuri

"13:21 Luk'. 17:21,23

°13:24-25 isa. 13:10; 34:4; Yez. 32:7;
Yol. 2:10,31; 3:15; Qay. ayit 6:12-13

P13:26 Dan. 7:13; Qay. ayit 1:7



axira p'ap'inut' bakale. 31 Ocal g'a goy
aci tanegon, ama Bez ayitmux tene
acon!y.

Nu avabakala gi saal saad
(Mat'. 25:13-15; Luk'. 12:39-48)

32 «Ama t'e gine naal t'e saadi
hevaxt' eysuni barada suk'k'alen tene
ava: na gdye angelxon, na Garen -
sayca Bavane ava. 933 Ayig bakanan,
nep'ax ma mandanan, sot'aynak' ki,
tenan ava t'e gi hevaxt' egale.

3 Haysa ef piin bés 3xil yaq' c'egala sa
amdara ecanan. So k'oyaxun c'eri iz
k'oja k'ulurxone tapsurbsa, sot'ogoy
har sunt'u sa ase tast'a. Q'aroolcinal
iz g'aroolast'a pula nu g'ic'bsunane
amirbsa. " 3°>Vdxal sot'o gbéraz nexe,
ayig bakanan, nepax ma mandanan!
Sot'aynak’ ki, k'ojin g'oncugoy he
vaxt' eysuna - biyasin, siineyarine,
dadalxon elk'at'an yoxsa savaxt'an -
tenan ava. s 3® Barta sot'in biirdan hari
vax nep'ax maq'an ak'i. 3’ Haysa vax
uk'alt'ogo isa bltliimaz nex: ay1g
bakanan!»

913:32 Mat'. 24:36
13:34 Luk'. 12:36-38
13:35 Mat'. 24:42

14

isusi bisuni i$alayinsaksun
(Mat'. 26:1-5; Luk'. 22:1-2; loan.
11:45-53)

1 C'ovaksuni axsibayeynak' * saal
dyinsuz Sume axsibayeynak' " p'd
gine mandey. Samci béyinsxon q'a
k'anun zombalxon isusa c'ap'k'in biq'i
besp'est'eynak’ sa yaq't'un gavesay,
Zama "mot'o axsibayast'a ma ben,
tene amdarxoy arane gargtirgiluge
baft'on" next'uniy.

3isus isa me vadina Bet'anyinaney.
So cuzamaxun q'olaybaki Simoni
k'oya sulfin bel arsat'an sa cuux
alabast'er jénaxun dizbaki iz bosal
gele toyexlu, nard s'iyen bitk'in c'ayin
bakala q'av iz kiyel k'oya basi Sot'ay
t'0gole tasi. Me ¢cugon g'ave bula
xoxp'i iz bos bakala c'ayina isusi bele
Sipi.

4T'e vada q'onagxoxun bazit'ogon
acuglayinsaki sun-suna pit'un: «Me
toyexlu c'ayin het'aynak'e ams'i gala
asesa? > Axiri kot'o xibba¢ dinaraxunal
¥ toyex toydi tangina kasibxo paybese
bakoy». Sot'ogon cugo
tohmatbsat'un burgi. ® Ama isusen
pine: «Cugoxun kulhag'anan.
Het'aynak'nan kot'o incitmisbsa?
Kot'in Zaynak' saat' sa ase biq'i.

'14:1 C'eys. 12:1-14,21-27

“14:1 C'eys. 12:15-20

v14:5 xibbag dinar - 9sp'ali sa
usenlug hag'q'axun gele.



" Kasibxo hamisa ef t'6g0le, ef
curegala vadineyal sot'ogo kdmaybes
banankon. Zu isa hamiga ef t'0g0l tez
bakal. ¥ 8 Cugon iz bacarbalt'une bi.
Bez badana ocalaxpseynak' hazirbi
c'ayinane agp'est'i. 2 Vx diizinaz nex:
diinyani mani gala Mug Xavar
karoozbakalesa, me cugo eyex badi iz
biq'i aslin baradal exlatp'alt'un».

luday isusa toyst'un
(Mat'. 26:14-16; Luk'. 22:3-6; loan.
13:18-30)

19Hame vadine p'as's'e sagirdaxun
sogo bakala iuda isk'ariot' isusa samci
béyinsxoy kiyel tast'uni niyaten
sot'ogoy t'6gole tasi. 1 Samci
béyinsxo muqt'un baki, iuda tanga
tast'unal ayitt'un tadi. Sot'inal isusa
sot'ogoy kiyel tast'eynak' yaq'
gavesane burqi.

Axirinci karam C'ovaksuni axsibayi
ukuna uksun

(Mat'. 26:17-30; Luk'. 22:7-23; ioan.
13:21-30; 1 K'or. 11:23-25)

12 Jyinsuz Sume axsibayi * samci
gine, yani C'ovaksuni axsibayi
g'urbanlug q'uzina Samk'ala gine
sagirdxon isusaxun xavart'un haq'i:
«C'ovaksuni axsibayi q'urbani ukuna
maya hazirben?» Bisusenal
sagirdxoxun p'ranna yaq'abi pine:
«Sahare takinan, t'et'iya ef bés

“14:7 K'an. 15:11
X14:12 dyinsuz Sume axsibay C'eys.
12:27

gamaten xe tasala sa amdar c'egale.
Sot'ay bac¢'anexun takinan. *So mani
k'oya bagayin, t'e k'ojin g'oncugo
upanan: "Maalimen xavare haq'sa:
Bez sagirdxoxun sagala C'ovaksuni
axsibayi q'urbana ukala otag maya?"
15K'ojin g'onéugonal vaynak' ala
hazirbaki sa otag ak'est'ale. T'et'iya
yaynak' hazirlug béganan».

16 Sagirdxo yaq'at'un baft'i. Sohare
hari har seya Sot'in pi k'inak't'un ak'i,
C'ovaksuni axsibayi ukunal
hazirt'unbi.

17 Bijyabakat'an isus p'as's'e
sagirdaxun sagala hare. 8 Sorox sulfin
bel arsi 3um ukat'an isusen pine:
«V3x dlizinaz nex: vaxun sunt'in -
haysa Zaxun Sum ukalt'in - Za
toydale». Y ¥ Sorox pist'unbaki, sunay
bac'anexun "zu tezu ki?" pi Sot'oxun
xavar haq'sat'un burgi. ?°isusen
sot'ogo pine: «Ef p'as's'e tanaxun
sogone. Zaxun sagala Suma q'ava
tork'alo sone. 2 Amdari Gar iz 3mxun
samesi k'inak'e taysa. Ama vay t'e
amdari hala ki, Amdari Gara
xayanatebsa! T'e amdareynak' sal
nanaxun nu bakiniy saat'e bakoy».

22Sot'ogon ukat'an isusen Suma
exedi, stkirbala afirina pi, sot'o coybi
sagirdxo tadi pine: «Ext'anan! Mo
Bezi badane». 22 Osa came ext'i,
sukiirbi sot'oval sagirdxone tadi,
bitot'inal t'et'iin Ut'Ungi. 2*isusen
sot'ogo pine: «Mo gelet'ay
yasayinseynak' barala Bezi p'ine, Toza

¥Y14:18 Tvel m3g. 41:9



irazilugi p'i. ? 2° V3x diizinaz nex: Zu
Buxacugoy padcagluga taza fi Ugals
ginal Sirik' c'ap'en tadala me
meyvinaxun ene Ugdletez».

26 Sorox Buxadugo alxisp'ala
magurxo magpit'uxun osa c'eri
Zeytun burugoy taraft'un tasi.

P'et'eri danmisaksuna saturbés
avabakest'un

(Mat'. 26:31-35; Luk'. 22:31-34; ioan.
13:36-38)

?7[susen iz sagirdxo pine: «Van
bitot'in Za bosi tagalnan, sot'aynak’
ki, metare samese:

"Cobana dugoz,

Egelxo paran-paran bakalt'un". ?
28 Ama Zu béyinbakit'uxun osa vdxun
bés Galileyina tasi t'iya efi yaqg'a
bégoz». P

29P'et'eren Sot'o pine: «Lap bitot'in
Va bosi taalgayt'un, zu ketar tez bal!»
Yjsusen cogabe tadi: «Va diizinaz
nex: ge, hame lse dadalen p's karam
elk'amin hun Zaxun xib karam
danmisakalnu». 3 Ama P'et'eren iz
uk'alt'ay loxol curpi pine: «9gar
Vaxun sagala bez bisunal lazim
bakayin, Vaxun tez danmisakal!»
Mandi sagirdxonal bitot'in
hametart'un pi.

?14:24 C'eys. 24:8; Yer. 31:31-34
214:27 Zak. 13:7
©14:28 Mat'. 28:16

Isusi Get'semani uk'ala ganu
afiripsun
(Mat'. 26:36-46; Luk'. 22:39-46)

32 0sa sorox Get'semani uk'ala sa
galat'un hari. isusen iz sagirdxo pine:
«Zu afirik'amin van memiya
curpanany.

3Sot'in P'et'era, iak'ova saal ioana
isa Icuxune ext'i. So gele narahatey,
icu kala sa q'lyene haqg'ey. 3 Sot'in
pine: «Za t'etar sa dardene haq'e ki,
male manst'a biyaz. Van haysa
memiya ¢urpanan, ama
nepaxmaekinan».

3¢ iso samal bés tasi ¢ooq'a biti
afirinepi ki, miimkiinesa, iz loxol
egala me azyat icu nu laft'ane.

36 Sot'in metare pi: «Ay Bava, axiri
Vaynak' har sey miimkine. Me azyat
Ugést'ala cama Zaxun axilba. Ama Bez
tas, Vi curegaloq'an baki».

37 Osa Isus sagirdxoy t'dgole
gaybaki. Hariyal sot'ogo nep'axe ak'i.
Sot'in P'et'era k'alpi pine: «Simon,
nep'axnu? Sa saad mugur mandes
batenkoy? 3 Mugur mandi afiripanan
ki, Seytanen vax magq'an sinayinsi.
Sot'o gora ki, urufi niyat saat'al
bakayin, amdar zaife».

3F]sus p'urumal t'et'iin 3xilbaki hat'e
ayitmogon afirinepi. *° Qaybakat'an
anek'i ki, sorox nep'axt'unsa,
sot'aynak’ ki, icogoy pulmux q'ic'esay.
Sot'ogon tet'un avay ki, isusa k's
uk'at'un.

*1jsus xibimci karam sot'ogoy t'6g0l
gaybaki pine: «Halal bask'i



dincayinsnanbaksa? Base! Vaxt'
p'ap'ene! Haysa Amdari Gar
gunaxkarxoy kiyel tadegale!

42 Hayzanan tagen. Ene, Za toydiyobal
enesal»

isusi biq'esun
(Mat'. 26:47-56; Luk'. 22:47-53; loan.
18:3-12)

#jsusen iz jomo bakala ayita hala pi
tene cark'ey, iz p'as's'e sagirdaxun
sogo bakala iuda hari c'ere. Sot'ay
t'0g06l samci béyinsxon, k'anun
zombalxon saal agsaqg'q'alxon yaq'abi
kiye xancgalla g'a sayballa sa dast's
amdare buy.

4 jsusa toydi iudan sot'ogoxun
saturbeés ayitpeney: «Zu sot'ogoxun
mat'u muck'ayiz, avabakanan ki, sone
isus. T'e vada ef amdarxon sot'o biq'i
tasereq'at'un».

% Hametar, iuda diiz isusi t'g8! hari
Sot'o "maalim!" pi mucepi.

46 Sot'oxun hari amdarxonal isusa
bit'unq'i. ¥’ isusi t'6gd| bakalt'ogoxun
sunt'in xanc¢ala zapi samci béyinsi
k'ula dugi sot'ay Umogo tumexun
bonet'i.

8 jsusen sot'ogo pine: «V3n
het'aynak'nan Bez bac'anexun
amdarfuqg'k'ali loxol egala k'inak’
xancalla g'a sayballa hare? *° Har gi
xrama ef piin bés zomezbsay, sal Za
bitenanq'say. Ama barta ivel Sam bex
p'ap'eq'an». ©*°T'e vada bitot'in isusa
bosi t'it'unt'eri.

“14:49 Luk'. 19:47-48; 21:37

>1Sayca katan parginen bac'lresi sa
cayil gar isa halal isusi ba¢'anexun
tanesay. 9sk'arxon sot'o bit'unqg'i.
>2 Ama so pargin bost'an c'eft'i cuplag
t'inet'eri.

Isus Kala Surin b&s

(Mat'. 26:57-68; Luk'. 22:54-55,63-71;
loan. 18:13-24)

>3[susa samci b&yindxoy kalat'ay
bést'un taseri. T'iya bltlim samci
béyinsxo, agsaq'q'alxo saal k'anun
zombalxone giresey. >*P'et'er iso
axilaxun samci béyinsxoy kalat'ay
maalinal $irik' isusi ba¢'anexun
enesay. So maalne basi arugoy t'6g0l
bakala g'aroolcigoxun sagala arsi
gamesane burqi.

>>Samci béyinsxon qg'a Kala Surina
bakalt'ogoy bitot'in amdarxo ecest'i
ayitp'est'unst'ay ki, Sot'o
besp'est'eynak’ mana bagabat'un.
Ama hik'k'al bagabes tet'un baksay.
>6 Sot'ay aleyina ofcidan ¢oyel
curk'alxo geleney, ama sot'ogoy
saycat'ay ayitmux sun-sunaxun diiz
etenesay. >’ Bazit'ogon isa ofcidan
¢oyel curpi pit'un: *® «Yan Kot'ay
metar upsunayan ibake: "Zu
amdarxon biq'i me xrama sarpi xib
giin bos kiin nu big'es bakala g'eraz sa
xram biqg'oz"». ¢ °° Ama sot'ogoyal
ayitmux sunaxun diz tene hari.

0 T'e vada samci béyin$xoy kalo
turel hayzeri isusaxun xavare haq'i:
«Vi me amdarxo tadala cogab

414:57-58 ioan. 2:19



butene? Axiri sot'ogon vi aleyinat'un
ayite!» ® Ama isus sip' curpeney,
sot'in cogab tene tast'ay. Samci
béyinsxoy kalat'in p'urum Sot'oxun
xavare haq'i: «Xeyir-barakatlu
Bakalt'ay Gar Xrist'os hunnu?»
®2jsusen sot'o pine: «Zuzu! V3n
Amdari Gare Zorba Bakalt'ay yon
taraf arst'una q'a goynul bakala
asoyxoy loxol eysuna ak'alnan». ¢

%3 T'e vada samci béyinsxoy kalat'in
iz loxol bakala paltara zigzigbi f pine:
«Ene sahidxo k's ehtiyacyax bu?
%4 Kot'in me ayitmogon izi Buxacugo
nu c¢alxsunane ak'est'i! P'oy mot'o
k'snan nex?» Bitot'inal isusi bisuni
cazina layig baksuna g'arart'un tadi. &

% Bazit'ogon Sot'ay loxol ¢upsat'un
burgi, Sot'ay pulmogo gac¢p'i
"xavarecallugba béyn!" pi Sot'o
yumburuglayinst'unbsay. Mot'oxun
osa g'aroolgigont'un burgi Sot'o
t'apsa.

P'et'eri isusaxun danmisaksun

(Mat'. 26:69-75; Luk'. 22:56-62; loan.

18:15-18; 18:25-27)
%6 p'et'er isa hale maslneney. Me
vadine samci béyinsxoy kalat'ay cuux

nokarxoxun sogoval t'iyane hari.
®7Sot'in arugoy bel gamegala P'et'era

€14:62 Dan. 7:13

14:63 paltara z1§zigbi - Me
harakaten Buxacugo bihi tagala
ayitmogo ibakala amdaren izi me

ayitmogo nu q'abulbsunane ak'est'ay.

€14:63-64 Lev. 24:16

ak'i sot'ay loxol bégi pine: «Hunal me
Nazaret'lunaxun, isusaxun
sagalanuy». ® Ama P'et'eren
mot'oxun danmisaki pine: «Na
avatez, na q'amistezbaksa hun
het'uxunen ayite». So maalin bagala
ganuce tasi, hame vadineyal dadalen
elepi.

%9 Cuux n6karen P'et'era miyal ak'i iz
t'0g0l bakalt'ogo p'urum pine:
«Moval sot'ogoxune». "°P'et'er
p'urumal danmisebaki.

Samal osa t'et'iya curpit'ogon
p'urum icu pit'un: «Hagigiyal, hun
sot'ogoxunnu, axiri hunal
Galileyinaxunnu». " P'et'eren icu
q'argisbsun elaspi pine: «Van uk'ala
t'e amdara tez ¢alxsa». ' Hat'e daygal
dadalen p'amci karam elepi.

P'et'eren isusi «dadalen p'3 karam
elk'amin hun Zaxun xib karam
danmisakalnu» ayita iz eyex badi
onodnepi.

15

isus Rimen tayini basci P'ilat'i bé&s
(Mat'. 27:1-2,11-26; Luk'. 23:1-25;
foan. 18:28-19:16)
1Savaxt'an tsenen samci béyinsxon,
agsaq'q'alxon, k'anun zombalxon saal
Kala Surin bitim UGzvigon
maslaatbit'uxun osa isusi kula ga&'p'i
P'ilat'i t'0g0l taseri sot'o taslimt'unbi.
2P'ilat'en Sot'oxun xavare haq'i:
«ludeyxoy padcag hunnu?» isusen
cogabe tadi: «<Hunen metar nex».



3Samci béyinsxon Sot'o gele
asurxost'at'un taxsirkar c'evk'sa
burqi. *T'e vada P'ilat'en Sot'oxun
p'urumal xavare haq'i: «Sal cogab ten
tadal? Axiri va mema aslast'a
taxsirkart'un c'evk'sal» > Ama isusen
p'urumal sot'o cogab tene tadi,
P'ilat'al mot'o lap maat't'ale mandi.

® Har C'ovaksuni axsibayast'a
P'ilat'en sa adat k'inak' big'esit'ogoy
bost'an amdarxoy curegalt'ogoxun
sunt'u tarebsay.  Hame vadine
big'esit'ogoy arane dlkina
garglrculug sakit'ogoxun sagala
amdar besp'i, iz s'i Barabba bakala sa
amdare buy. 8 Camaatenal P'ilat'i
t'0g0l hari sot'oxun isaal iz har usen
balt'u bsunane xaisbi. ° P'ilat'en
sot'ogo pine: «Curnansa, vaynak'
iudeyxoy padcaga tarbaz?» °Sot'in
avaney ki, samci b&yinsxon isusa
paxillugaxunt'un kiyel tast'un guresa.
11 Ama samci b&yinsxon amdarxo
galt'undi ki, isusa tas, Barabbin
tarbsunaq'at'un curesi.

12 p'jlat'en p'urumal sot'ogoxun
xavare haq'i: «P'oy k'anan g¢uresa?
Van iudeyxoy padcag uk'ala me
amdara k's baz?» 3 Sot'ogonal
harayt'unpi: «Kot'o xace loxol
t'3q't'al» 1 P'ilat'en xavare haq'i:
«Axiri kot'in k'a pisluga be?» Sot'ogon
isa "kot'o xace loxol t'3qg't'al" uk'a
samalal ost'aart'un haraypi.

15p'ilat'enal camaati sas
bot'bakeq'an pi sot'ogoynak'
Barabbina tarebi. isusa isa

tatarlayinsest'it'uxun osa xace loxol
t'3q'st'eynak’ ask'arxoy kiyele tadi.

Ask'arxoy isusa laga haq'sun
(Mat'. 27:27-31; loan. 19:2-3)

16 3sk'arxon isusa basci P'ilat'i
sarayin maalnexun bona taseri icogoy
bitim dast'ina topt'unbi. !’ Sot'o
tliind ¢'oc¢'a sa xalat lapest'i, osa
$asaxun tac 3ldi iz belt'un laxi.
18Sot'ogon isusa "iudeyxoy padcag
dirist'g'an baki!" pi lagat'un haqg'say.
9 Sot'ay bel gésen dut'ungsay, iz loxol
¢ut'unney, iz bés ¢okt'i bult'un
k'os'bsay. 2° Bossamin laga haq'i
axSumpit'uxun osa, Sot'ay loxolxun
tiind ¢'o¢'a xalata c'eq'i iz paltara
lapest'i Sot'o xace loxol
t'ag'st'eynak't'un taseri.

Isusi xage loxol t'aq't'esun

(Mat'. 27:32-44; Luk'. 23:26-43; loan.
19:17-25)

21 Hame vadine ayizexun egala
Simon s'iyen sa K'irenalu hat'e
yaq'ene c'ovaksay. So Aleksandri g'a
Rufusi bavaney. osk'arxon Sot'o biq'i
isusi xaca tast'unat'un macburbi. "

22[susa K'olgot'a uk'ala galat'un
eceri. «K'olgot'a» - «Kallin ga»
upsune. 2 Sot'o g'a¢' bot'ala darman
goarbi fi tast'unt'un curesi, ama Sot'in
tene Ugi.

24Sot'ogon isusa xace loxol
t'39't'undi. iz paltara isa "su hik's
kofedo-kofedo" pi ¢6p bosi icogoy

h15:21 Rim. 16:13



arane coyt'unbi.

25Sot'o xace loxol t'3q't'at'an
xibimci saadey. ' 2 Sot'ay best'a iz
taxsira ak'est'ala metar same buy:
luDEYXOY PADCAG. %7 Sot'oxun sagala
amdar fuq'suni loxol big'esi p'a tanal
xace loxol t'3q't'undi. Sunt'u iz yén
toraf, t'e sunt'u iss iz tars taraf. 28k

29 Egal-tagalxon icogoy bula jik'p'sun
Sot'o lagat'un haqg'say, "k'a baki, ay
xrama $arpi xib giin big'alo! 3°isa va
cark'est'a, xacaxun $iki!" next'uniy. '
31Samci béyinsxon g'a k'anun
zombalxonal Sot'o laga haq'i
next'uniy: «T'lyamit'ogone
cark'est'ay, ama icu cark'est'es tene
baksa! 32Barta isa "israili padcag"
bakala me "xrist'os" xagaxun sireq'an,
yanal ak'en vé&baken!» isusaxun
sagala xace loxol t'3q't'esit'ogonal
Sot'o tahk'irt'unbsay.

isusi bisun

(Mat'. 27:45-56; Luk'. 23:44-49; ioan.
19:25-30)

33 Uqumci saadaxun ™ vuyumci

115:24 fvel m3g. 22:18

115:25 xibimci saad - Haysat'in
vaxt'en savaxt'an saad vuy.

k15:28 Bazi kiinsamurxost'a me band
butene - lvel Samurxost'a
samesiyorox bex p'anep'i:
«Usyanbalxoy taye baki». Luk'. 22:37

'15:29-30 Ivel m3g. 22:7; 109:25;
Mrk'. 14:57-58; ioan. 2:19

™15:33 tqgumci saad - Haysat'in
vaxt'en berezare saadin p'as's'e.

saadal sirik' " dirist' ocali ¢oyel
baying'luge baki. 3*Vuyumci saadast'a
isusen ost'aar sasen harayepi:

«Elohi, Elohi, lema sabaxt'ani?» °
Mo «ay Bez Buxacux, Bez Buxacux,
het'aynak'en 3axilbaki Zaxun?»
upsune.

3 T'et'iya curpit'ogoy bazit'ogon
mot'o ibaki pit'un: «inanbaksa, ilyane
k'ale!» 3¢Sa amdaren t'it'eri bisina
fine og'oyen sayinbi sot'o sa q'arguni
bel c'ovakest'i isusane tadi ki, Ug3ne.
Sot'in pine: «isa bégen béyn ilyan hari
kot'o xace loxolxun Sivak'sa?» P

3 jsusen ost'aar haraypi elmuxe
tadi.

38 Hat'e dayga xrame parda alaxun
oq'al $irik' p'd gala zigebaki. 9 *isusi
bés curpi g'osuni ba¢tani kalat'in
Sot'ay axirinci nafasa metar tast'una
ak'at'an «seriyal, me Amdar
Buxacugoy Garey» pine.

40 T'et'iya Sxiloxun bégala cupuxal
buney. Sot'ogoy arane magdallu
Mariya, iosifi g'a mis'ik' iak'ovi nana
Mariya saal Salomit'e buy. #*isus hala
Galileyina bakat'an me cupux iz
ba¢'anexun hari icu q'ullugt'unbsay.
T'et'iya Sot'oxun Yerusalima hari
q'erazal gele cupuxe buy. "

"15:33 vuyumci saad - Haysat'in
vaxt'en berezarexun osa saad xib.

°15:34 [vel m3g. 22:1

P15:36 Ivel m3g. 69:21

915:38 C'eys. 26:31-33

15:40-41 Luk'. 8:2-3



Isusa garamzina laxsun

(Mat'. 27:57-61; Luk'. 23:50-56; loan.
19:38-42)

42 Ene biyane baksay. T'e gi
C'ovaksuni axsibayeynak' hazirlug
bégala giney, yani Samat' gine bésin
gi. “*Kala Surin hérmatli amdarxoxun
sogo bakala, Buxacugoy padcagluga
yaq'b&gala Arimat'eyalu iosif P'ilat'i
t'6g0le hari. Sot'in iz iik's ¢axp'i isusi
meyidane sot'oxun curesi. * P'ilat'en
isusi metar usum bisuna ibaki
maat't'ale mandi, bactani kalat'u iz
t'0gol k'alpi xavare haq'i: «So ene
p'urene?» % Ba¢tani kalat'in "hoo"
pit'uxun osa sot'in iosifa meyida
exst'una icazane tadi.

46 josifen tasi katani parcane haq'i,
sot'in meyida xacaxun Sivk'i me
parcina bac'lrpi, taseri q'ayani bos
kasesi magarinane laxi. Sot'in
magarin jomo sa jéyal t'ik'iredi.

47 Magdallu Mariyan q'a iosifi nana
Mariyanal meyidi maya laxsuna
at'unk'i.

16

isusi b&yinbaksun
(Mat'. 28:1-8; Luk'. 24:1-9; loan.
20:1-10)
1Samat' gi c'ovakit'uxun osa
magdallu Mariyan, iak'ovi nana
Mariyan saal Salomit'en saat' adegala
oyurxoxun dizbaki c'ayint'un haq'i ki,
tasi Isusi meyida I33mdat'un. 2Samat'
gi c'ovaki, savaxt'an lisenen bég

cortk'at'an sorox magarin t'6golt'un
hari. 3Sot'ogon icogoy arane
"magarin jomost'a bakala jéna
yaynak' sin t'ik'irdale?" pi
exlatt'unbsay. * Ama t'iya
iSalayinsakat'an at'unk'i ki, jé t'00x
t'ik'iresene. T'e jé gele kala jéney.

>Sorox magarina bagat'an at'unk'i
ki, yon toraf mas'i xalat lapi sa cayile
ar$e. Cupuxxo q'iyene haq'i. ®Sot'in
isa pine: «Ma qg'tbanan! Avazu ki, xace
loxol p'uri Nazaret'lu isusanan
gavesa. So béyinbakene! Memiya
butene. Béganan, mo icu laxi gane.
"Haysa isa takinan, Sot'ay sagirdxo
saal P'et'era metar upanan: "isusen
Galileyina vaxun bés tasi ef yag'ane
bégsa. Vax pi k'inak' Sot'o t'et'iya
ak'alnan"». ®

8 Cupux garamzinaxun c'eri
t'it'unt'eri. Sot'ogo sa dahsatene
haqg'layinsey, mat mandet'uniy.
icogoy g'fyexunal suk'k'ala hik'k'al
tet'un pi.

Isusi Iz sagirdxoynak' ak'esun
(Mat'. 28:9-10; Luk'. 24:13-35; joan.
20:11-18)

(P'a an damna kiinsamurxost'a Mrk'.
16:9-20 tene bu.)

9Samat' gi c'ovakit'uxun osa,
savaxt'an (isenen b8yinbaki isus siift's
magdallu Mariyaynak'e ak'esi. Mo
hat'e isusen icuxun vig murdar uruf
c'evk'i Mariyaney. * Mariyanal tasi

*16:7 Mat'. 26:32; Mrk'. 14:28



mot'o isusaxun baki isaal Sot'aynak'’
yas efi ondk'alt'ogo xavare tadi.

11 Ama sot'ogon isusi béyinbaksuna
g'a Sot'ay Mariyaynak' ak'esuna
tet'un vébaki.

12 Mot'oxun osa isus p'urum iz
sagirdxoxun p'rannat'aynak’, sorox
ayize tagat'an yaqg'a sot'ogoy bés
q'eraz suraten ak'esi. 3 Sot'ogon qos
gaybaki me barada t'iyamit'ogo
exlatt'unbi, ama sot'ogoval tet'un
vébaki.

Isusi iz sagirdxo an vacib tapsurug
tast'un

(Mat'. 28:18-20; Luk'. 24:36-49; ioan.
20:19-23; Ap'ost’. 1:6-8)

14 Osa t'etare baki ki, izi sas's'e
sagirden sagala arsi 3um ukat'an isus
sot'ogoynak'e ak'esi. Sot'ogoy
inadkarluga géra, icu béyinbakit'uxun
osa ak'it'ogo nu vébaksuna gora
sot'ogo tohmatebi.

15Sot'in iz sagirdxo pine: «Dirist'
diinyana tarapanan, amdarxo bitova
MUq Xavara karoozbanan! ¢ Vébaki
k'unuk'bakala amdar cark'egale,
icust'a vélug nu bakalt'u isa pis g'arar
tadegale. 7 Vé bakalt'ogo calxest'alo
isa sot'ogoy ak'est'ala mociizalii
nianxo bakale: sot'ogon Bez Siyen
murdar urufxo c'evk'alt'un, taza
muzurxon ayitk'alt'un, 8 dizik'xo
icogoy kiin biqg'i besp'ala zaharal
ugayt'un, sot'ogo tasir tene bal.
Sot'ogon icogoy kulmogo azarigoy
loxol laxalt'un, soroxal

g'olaybakalt'un».

Isusi gdynul égesun
(Luk'. 24:50-53; Ap'ost'. 1:9-11)

19 Me ayitmogo pit'uxun osa
Q'onéux Isus géynul égesi Buxaugoy
yon taraf aresi. 2° Sagirdxon isa tasi
har gala MUq Xavara karoozt'unbsay.
Q'oncugonal sot'ogo komayebsay,
sot'ogoy karooza maociizall niSanxon
tost'igebsay.

